
Dünya iqtisadiyyatının
qaydalarının yenidən for-
malaşdığı, enerji bazarla-
rından nəqliyyat marşrut-
larınadək qlobal sistemlə-
rin yeni reallıqlara uyğun-
laşdığı bir dövrdə ölkələ-
rin gələcək mövqeyi yal-
nız malik olduqları re-
surslarla deyil, həmin re-
sursları necə dəyərə çe-
virdikləri ilə müəyyənlə-
şir. Bu baxımdan, Azər-
baycan üçün qarşıdakı
mərhələ yeni iqtisadi im-
kanların formalaşdığı mü-
hüm dövrdür. Sentyabrın
25-26-da Bakıda keçirilən
II Azərbaycan Beynəlxalq
İnvestisiya Forumu da öl-
kənin bu mərhələdə qar-
şıya qoyduğu hədəfləri
və malik olduğu imkanla-
rı aydın şəkildə ortaya
qoydu.

Forumda səslənən fi-
kirlər Azərbaycanın artıq
yalnız enerji resursları
ilə tanınan ölkədən daha
geniş iqtisadi modelə ke-
çid mərhələsində oldu-
ğunu göstərir. Söhbət
ayrı-ayrı layihələrdən
deyil, enerji, nəqliyyat,
rəqəmsal texnologiyalar,
mədənçilik və insan ka-

pitalını vahid iqtisadi
sistemdə birləşdirən ya-
naşmadan gedir.

Son 20 ildən artıq dövr-
də formalaşdırılan iqtisa-
di baza bu dəyişimin
əsas dayağıdır. İnfra -
strukturun yenilənməsi,
maliyyə imkanlarının ge-
nişlənməsi, enerji sekto-
runda beynəlxalq tərəf-
daşlığın qurulması və
qeyri-neft iqtisadiyyatı-
nın böyüməsi Azərbayca-
nın yeni mərhələyə daha
hazırlıqlı daxil olmasına
imkan verib. 

Prezident İlham Əliyev
II Azərbaycan Beynəlxalq
İnvestisiya Forumu çərçi-
vəsində keçirilən “Parça-
lanmış dünyada etimadın
bərpası: Cənubi Qafqaz
qlobal bağlantı və investi-
siya sabitliyinin dayağı
kimi” mövzusunda təd-
birdə ölkənin investisiya
imkanlarından danışar-
kən bu məqamı xüsusi
vurğuladı: “Biz iqtisadiy-
yatın müxtəlif sektorları-
nı təmsil edən bir çox
aparıcı beynəlxalq şirkə-
tin Azərbaycanı etibarlı
tərəfdaş kimi qəbul et-
məsi faktını əldə rəhbər

tutmalıyıq. Əlverişli in-
vestisiya mühiti sayəsin-
də biz son 20 ildə 350
milyard ABŞ dollarından
çox investisiya cəlb etmi-
şik. Bunun yarısı birbaşa
xarici investisiyalardır”.
Bu göstərici ölkənin in-
vestisiya siyasətində
uzunmüddətli tərəfdaşlıq
və etimad amilinin əhə-
miyyətini göstərir.

Xatırlatmaq yerinə dü-
şər ki, 2025-ci ildə keçiri-
lən ilk Azərbaycan Bey-
nəlxalq İnvestisiya Foru-
munda 1000-dən çox işti-
rakçı bir araya gəlib, nə-
ticədə, ümumi dəyəri 10
milyard ABŞ dollarından
çox olan investisiya saziş-
ləri imzalanıb. Həmin
məbləğin 7 milyard ABŞ
dollarından çoxu qeyri-
neft sektoruna aid olub.
II Azərbaycan Beynəlxalq
İnvestisiya Forumunda
isə dünyanın ən böyük
investisiya menecerlərin-
dən bəzilərinin iştirakı
ilə infrastruktur və tex-
nologiyadan enerji və
nəqliyyatadək müxtəlif
sahələri əhatə edən,
ümumi dəyəri, təxminən,
11 milyard dollar (9,7

milyard avro) olan 26
müqavilə imzalanıb. Süni
intellekt, enerji, istehsal
və sənaye daxil olmaqla
müxtəlif istiqamətləri
əhatə edən bu müqavilə-
lər Azərbaycanın investi-
siya gündəliyinin şaxə-
ləndiyini və yeni iqtisadi
sahələr üzrə tərəfdaşlıq-
ların genişləndiyini
göstərir.
  İnvestisiya mühitinin
əsas şərtlərindən biri sa-
bitlik və proqnozlaşdırıla
bilənlikdir. Prezident
İlham Əliyevin forumda
vurğuladığı kimi, Azər-
baycanın formalaşmış si-
yasi və iqtisadi sabitliyi,
dövlət borcunun ÜDM-ə
nisbətinin 20 faiz, xarici
borcun 5,6 faiz təşkil et-
məsi, valyuta ehtiyatları-
nın xarici borcu, təxmi-
nən, 20 dəfə üstələməsi,
manatın 2017-ci ilin ap-
relindən ABŞ dollarına
nisbətdə 1,7 manat sə-
viyyəsində sabit qalması
və uzunmüddətli müqa-
vilələrə sadiqlik ölkənin
investorlar üçün etibarlı
tərəfdaş kimi mövqeyini
gücləndirən 
amillərdir.

(əvvəli 1-ci səhifədə)

Enerjidən yeni texnoloji 
imkanlara

Transformasiyanın mühüm
istiqamətlərindən biri

enerjidir. Azərbaycanın enerji si-
yasətində balanslı və uzunmüd-
dətli xətt dayanır: neft və qaz iqti-
sadiyyatda aparıcı mövqeyini qo-
ruyur, eyni zamanda günəş və kü-
lək enerjisi, elektrik ixracı, ener-
jiötürücü xətlər və enerjisaxlanc
texnologiyaları inkişaf etdirilir.
   Bu, sadəcə, enerji mənbələrinin
dəyişdirilməsi deyil, Azərbayca-
nın enerji üstünlüyünün yeni iqti-
sadi imkanlara çevrilməsi prose-
sidir. Artıq söhbət yalnız neft və
qaz ixracından deyil, elektrik
enerjisi istehsalından, onun müx-
təlif bazarlara çatdırılmasından,
eləcə də etibarlı enerji təminatı
hesabına data mərkəzləri və yeni
texnoloji istehsal sahələrinin ya-
radılmasından gedir.
    Xüsusilə süni intellekt və data
mərkəzlərinə qlobal tələbatın art-
ması enerji ilə rəqəmsal iqtisadiy-
yat arasında yeni əlaqə yaradır.
Böyük həcmdə elektrik enerjisi tə-
ləb edən rəqəmsal infrastruktur
üçün etibarlı və rəqabətqabiliyyətli
enerji mənbəyi əsas şərtlərdəndir. 
   Təkcə Xəzər dənizinin Azər-
baycan sektorunda 157 giqavatlıq
bərpa olunan enerji potensialı
mövcuddur. Bundan əlavə, quru-
da günəş və külək elektrik stansi-
yaları artıq fəaliyyət göstərir.

Qarşıdakı beş il ərzində ölkənin
müxtəlif ərazilərində yeni bərpa
olunan enerji layihələrinin həyata
keçirilməsi nəzərdə tutulur. Bu
yanaşma enerji sisteminin daha
geniş miqyasda yenilənməsinə
hesablanıb.

Azərbaycanın tranzit xəritəsində
yeni mərhələ

Nəqliyyat və logistika
Azərbaycanın yeni iqti-

sadi xəritəsinin digər əsas daya-
ğıdır. Son illərdə həyata keçiri-
lən dəmir yolu, avtomobil, hava
və dəniz nəqliyyatı layihələri
ölkənin Şərq-Qərb və Şimal-
Cənub dəhlizlərindəki mövqeyi-
ni gücləndirib. Lakin əlverişli
coğrafi mövqe öz-özlüyündə
tranzit üstünlüyünü təmin etmir.
Bunun davamlı iqtisadi nəticəyə
çevrilməsi üçün yollar, limanlar,
dəmir yolları, gömrük prosedur-
ları, rəqəmsal idarəetmə və re-
gional əməkdaşlıq mexanizmləri
vahid sistem kimi işləməlidir.
Azərbaycan nəqliyyat siyasətin-
də məhz belə kompleks yanaşma
formalaşdırır.
   Bu baxımdan, əsas məsələ artıq
tranzit marşrutlarının mövcudluğu
deyil, onların rəqabət qabiliyyəti-
nin qorunmasıdır. Yüklərin daha
sürətli, şəffaf və az xərclə daşın-
ması tranzit potensialının real gə-
lir mənbəyinə çevrilməsinin başlı-
ca şərtlərindəndir. 
    Enerji və logistikanın kəsişdiyi
mühüm istiqamətlərdən biri də

elektrik bağlantılarıdır. Mərkəzi
Asiyanın Azərbaycan və Avropa
ilə enerji əlaqələrinin gücləndiril-
məsinə yönələn layihələr ölkənin
yalnız enerji istehsalçısı deyil, həm
də enerji dəhlizi kimi rolunu geniş-
ləndirə biləcəyini göstərir. Qara
dənizdən keçəcək elektrik kabeli
layihəsi də bu baxımdan əhəmiy-
yətlidir. Beləliklə, Azərbaycanın
enerji xəritəsi tədricən boru kəmər-
ləri ilə məhdudlaşan modeldən
elektrik şəbəkələri, sualtı kabellər
və rəqəmsal bağlantıları əhatə edən
daha geniş sistemə çevrilir. 

Yeni sənaye imkanları

Azərbaycanın mineral
xammal potensialının öy-

rənilməsi və iqtisadi dövriyyəyə
cəlb olunması qarşıdakı illərdə
yeni sənaye sahələrinin formalaş-
masına imkan yarada bilər. Bu is-
tiqamətdə mühüm addımlardan
biri sentyabrın 23-də “Azərbay-
can Respublikasında dağ-mədən
(metal filizləri) və metallurgiya
sənayesinin inkişafına dair 2027-
2030-cu illər üçün Dövlət Proqra-
mı”nın təsdiq edilməsidir. Pro -
qram mineral xammal bazasının
genişləndirilməsini, mövcud is-
tehsal güclərinin artırılmasını və
xammaldan son məhsuladək də-
yər zəncirinin ölkə daxilində for-
malaşdırılmasını nəzərdə tutur.
Burada əsas məsələ yalnız yataq-
ların mövcudluğu deyil, onların
müasir texnologiyalar əsasında
işlənilməsi və xammalın daha

yüksək əlavə dəyər yaradan məh-
sullara çevrilməsidir. Bu yanaşma
iqtisadi diversifikasiyanın mü-
hüm şərtlərindən biridir. 
   Eyni yanaşmanı kənd təsərrü-
fatında da görmək mümkündür.
Qlobal iqlim dəyişiklikləri, su eh-
tiyatlarına artan təzyiq və təchizat
zəncirlərindəki risklər ərzaq təh-
lükəsizliyini iqtisadi təhlükəsizlik
məsələsi kimi də gündəmə gətirir.
Buna görə aqrar sahəyə investisi-
ya, su resurslarının səmərəli idarə
olunması və məhsuldarlığın artı-
rılması gələcək iqtisadi siyasətin
vacib istiqamətlərindəndir.
   Bütün bu sahələri birləşdirən
əsas amil isə insan kapitalıdır.
Enerji infrastrukturu qurmaq, lo-
gistika sistemlərini rəqəmsallaş-
dırmaq və süni intellekt texnolo-
giyalarını tətbiq etmək mümkün-
dür. Lakin bu sistemləri idarə
edəcək ixtisaslı kadrlar olmadan
investisiyanın davamlı iqtisadi
nəticəyə çevrilməsi çətindir. Bu
baxımdan, xarici kapital ilə yana-
şı, texnologiya, idarəetmə təcrü-
bəsi və yeni biliklərin cəlb edil-
məsi də xüsusi əhəmiyyət daşıyır.
   Beləliklə, qarşıdakı dövrdə
Azərbaycanın əsas vəzifələrindən
biri yaradılmış siyasi və iqtisadi
sabitliyi yeni iqtisadi sahələrdə da-
vamlı investisiya axınına çevir-
məkdir. Bunun üçün enerji və nəq-
liyyat üstünlükləri ilə yanaşı, hü-
quqi və iqtisadi mühitin proqnoz-
laşdırıla bilməsi, kadr potensialı-
nın artırılması və texnoloji imkan-

ların genişləndirilməsi vacibdir.
    II Azərbaycan Beynəlxalq İn-
vestisiya Forumu da bu baxımdan
yalnız investisiya imkanlarının
təqdim olunduğu platforma deyil,
Azərbaycanın iqtisadi modelini
hansı istiqamətdə yeniləmək istə-
diyini nümayiş etdirən mühüm
müzakirə meydanı kimi çıxış etdi.
Forumun proqramında Orta Dəh-
liz, enerji və “yaşıl keçid”, süni in-
tellekt və rəqəmsal transformasiya,
infrastruktur, sənaye və azad iqti-
sadi zonalar, kritik xammal, aqro-
biznes, maliyyə əməkdaşlığı, kiçik
və orta biznes, turizm, daşınmaz
əmlak və insan kapitalına investisi-
ya kimi istiqamətlərin yer alması
da bu geniş yanaşmanı göstərir.
   Bu gün Azərbaycanın qarşısın-
da dayanan əsas məsələ malik ol-
duğu üstünlükləri qorumaqla ya-
naşı, onları yeni iqtisadi dəyərə
çevirməkdir. Enerji resursları,
strateji coğrafi mövqe, nəqliyyat
dəhlizləri, rəqəmsal imkanlar, mi-
neral ehtiyatlar və insan kapitalı
bir-birindən ayrı potensiallar de-
yil, vahid iqtisadi inkişaf zənciri-
nin halqalarıdır. 
   II Azərbaycan Beynəlxalq İn-
vestisiya Forumu ortaya çıxan bu
yeni mənzərəni bir daha nümayiş
etdirdi: Azərbaycanın gələcəyinin
əsas kapitalı təkcə yerin altındakı
sərvətlərdə deyil, həmin sərvətlə-
ri, coğrafiyanı, texnologiyanı və
insan potensialını yeni imkanlara
çevirə bilmək gücündədir.

- Nail ƏSGƏROV

    Vətənimizin başının üstünü qara buludlar
alanda, torpaqlarımız işğala məruz qalanda
əli silah tutan bütün oğullar kimi o da irəli
atıldı. Doğulub boya-başa çatdığı torpağı
qorumaq üçün silaha sarıldı. 1990-cı ildən
başlayan qanlı döyüşlərdə Cəbrayıl rayonu
da amansız hücumlara məruz qalırdı. 
    “Biz canımız, qanımız bahasına döyü-
şürdük. Nizamsız ordu, silahın azlığı, aclıq
və soyuq Vətən üçün döyüşən oğulları ruh-
dan sala bilmirdi”, – deyir Cəbrayıl şəhər
sakini, Birinci Qarabağ döyüşləri qazisi
Mehman Hüseynov. 
    “Həmin illər çox çətin idi, Laçını, Şuşa-
nı itirmişdik. Cəbrayıl uğrunda döyüşlər
aylarla davam etdi. Kimsə təslim olmağı
ağlından belə keçirmirdi. Qadınları, uşaqla-
rı, qocaları şəhərdən çıxarıb döyüşə könüllü
dəstələrlə davam etsək də, gücümüz tükə-
nirdi. Çox təəssüf ki, həmin dövrdə nizamlı
ordumuz olmadığı üçün Cəbrayılı da itir-
dik. Döyüşlər başlayanda əsgər kimi döyü-
şürdüm. Bir çox döyüş tapşırığını yerinə
yetirib insanların həyatını xilas etdiyimə
görə leytenat rütbəsi aldım və zabit kimi

dövlətimə xidmət etməyə başladım”. 
    Müsahibim qeyd edir ki, yurdundan ayrı
yaşadığı illərdə Bakı şəhərinin Qaradağ ra-
yonundakı Ümid qəsəbəsində məskunlaşıb.
Orada yerləşən tam orta məktəbdə hərbi
rəhbər kimi fəaliyyət göstərib.
    27 illik həsrətdən sonra Vətən müharibəsi
başlayanda cəbhəyə getmək üçün müraciət
edib. Lakin Birinci Qarabağ müharibəsində
aldığı yaralar və yaş həddi səbəbindən dö-
yüşlərə qatılmayıb. Arxa cəbhədə səfərbərli-
yə cəlb edilən şəxslərin ön cəbhəyə göndə-
rilməsi ilə bağlı aparılan işlərdə iştirak edib. 
    O deyir: “Artıq bir neçə aydır ki, öz yur-
duma qayıtmışam. Cəbrayılda nəfəs alır, bu-
ranın necə dirçəlib cənnətə döndüyünə şa-
hid oluram. Yadıma 1996-cı ildə Bakı şəhə-
rində Ali Hərbi Məktəbdə Ulu Öndərlə gö-
rüşümüz düşür. Onun inamlı çıxışının hər
sözü bizə ümid verirdi. Ordu quruculuğu-
nun möhkəmləndiriləcəyindən, torpaqları-
mızın mütləq azad olacağından danışanda
qəlbimizdəki inam hissi daha da artırdı.
Mən bu hissi Vətən savaşı başlayanda Pre-
zidentimizin çıxışını dinləyəndə də hiss et-

dim. Əmin idim, Ulu Öndərin dediyi həmin
gün gəlib çatmışdı. 2020-ci il oktyabrın
4-də axşam saat səkkiz olardı. Televizorun
qarşısında əyləşib dövlət başçısının xalqa
müraciətini izləyirdim. “Cəbrayıl şəhəri
azaddır!” cümləsini eşidəndə xəyallarım
məni Cəbrayılın sıx çinar meşələrinə, evi-
mizə, döyüşlərdə şəhadətə ucalan yoldaşla-
rımın illərlə düşmən tapdağında qalan mə-
zarlarına apardı. Bu, tarixi bir an idi. 27 illik
həsrətdən sonra biz öz evimizə qayıdırdıq.
Torpaqlarımız 44 gündə bir göz qırpımında
necə sürətlə azad edilmişdisə, elə də bərpa
olunur. Artıq hər səhər Cəbrayılda Günəşi,
gecələr Ayı görürəm. Bu, böyük xoşbəxtlik-
dir. Biz xoşbəxt xalqıq ki, Heydər Əliyev
kimi Ulu Öndərimiz, xalqımıza qələbə bəxş
edən Müzəffər Ali Baş Komandanımız var”.
    Mehman Hüseynov illər sonra yurduna
dönən, öz ocağında sakitlik tapan yüzlərlə
cəbrayıllıdan biridir. Böyük Qayıdışın se-
vinc bəxş etdiyi insanlardan biri... Artıq
onun kimi vaxtilə ürəyi yurd həsrəti ilə ya-
nan yüzlərlə insan öz torpağına qayıdıb, öz
ocağında çırağını yandırır. Cəbrayılda, Zən-

gilanda, Xocalıda çırağı yanan evlərin sayı
isə gündən-günə artır. Nur saçan bu ocaqlar
sanki hər kəsə eyni həqiqəti söyləyir: bu
torpağın hər qarışı Vətəndir. 
                               - Ramiyə ƏKBƏROVA

Ulu Öndərin inamlı çıxışının hər sözü bizə ümid verirdi
Cəbrayılda çırağı yenidən yanan ocaqların sayı gündən-günə artır

    Ulu Öndər Heydər Əliyev döv-
lət başçısı olduğu illərdə yurd-yu-
vasından didərgin düşmüş qaçqın
və məcburi köçkünləri bir an belə
unutmur, onların taleyi ilə həmişə
maraqlanırdı. Efirdə tez-tez rast
gəlirəm o günlərdə çəkilən kadrla-
ra. Həmin kadrlardan birinə – Ulu
Öndərin 1999-cu ildə Biləsuvar ra-
yonu ərazisində yerləşən çadır şə-
hərciyində məcburi köçkünlərlə
görüşü ilə bağlı videoya baxıram.
Böyükdən-kiçiyə hər kəs Onu gör-
məyə can atır. O, çıxış etməsi üçün
hazırlanan üstüörtülü kürsünün sö-
külməsinə göstəriş verir və oranın
sakinləri kimi Günəşin altında da-
yanaraq çıxış edir. Çıxışını bitirən-
dən sonra Ulu Öndər Onun üçün
hazırlanan otağa yox, çadırlara tə-
rəf gedir. Həmin çadır şəhərciyin-
də iki küçə var. Birinci küçə ilə
irəliləyir və uzaqdan gələn ocaq
tüstüsü diqqətini çəkir. Yaxınlaşır.
Qadınlar lavaş bişirir. Soruşur ki,
nə münasibətlə ocaq qalanıb? Ca-
vab verilir ki, toy çörəyi bişirilir.
Sabah toy olacaq, onun üçün təda-
rükdür. Çörək kəsir. Bu səhnənin
arxasındakı dialoqları həmin gün
orada olan və bir ay sonra Heydər
Əliyevin toyunda işirak etdiyi Bi-
rinci Qarabağ müharibəsi qazisi
Azər Cavadovdan dinləyirəm: 
    “1993-cü ilin oktyabrında Cəb-
rayıl rayonu Çaxırlı kəndi düşmən
işğalına məruz qalandan bir neçə
gün əvvəl mən döyüşlərdə yara-
lanmışdım. Hospitalda idim.
Ailəm həmin gündən qaçqın həya-
tı yaşamağa məhkum oldu. Qarda-
şım Fazil Füzuli rayonu ərazisində
döyüşlərdə iştirak edirdi. O, kəş-
fiyyatçı idi. 1997-ci ilin aprel
ayında döyüş tapşırığını yerinə
yetirmək üçün Hadrut qəsəbəsinə
getmişdi. Həmin günlərdən birin-
də 8 yoldaşı ilə birgə mənfur düş-
mənin xain pusqusuna düşdülər.
Üç gün var gücü ilə döyüşən
8 yoldaş silahları bitəndə əsir düş-
məmək üçün son əl qumbarası ilə
öz həyatlarına son veriblər. Onlar
Ulu Öndərin Sərəncamı ilə “Azər-
baycan Bayrağı” ordeni ilə təltif
olundu. Həmin vaxt ailəmiz Bilə-
suvar rayonunda 4 saylı çadır şə-
hərciyində yaşayırdı. Dahi rəhbə-
rin 1999-cu ilin fevral ayında ça-
dır şəhərciyinə gəlişi burada saba-
hı gün olacaq toy mərasiminə

hazırlığa təsadüf etmişdi. Habil
adlı qonşu oğlanın toyu olacaqdı
bir gün sonra. Qadınların toy çö-
rəyi bişirdiyi yerə gedən Ulu
Öndər orada söhbət edəndə toyu
harada edəcəyimizlə maraqlandı.
Və öyrəndi ki, qurulacaq mağarda
toy olacaq. Həmin gün rayon rəh-
bərliyinə göstəriş verdi ki, burada
bir mərasim evi inşa olunsun. İlk
toy mərasimində iştirak edəcəyini
bildirdi”.
    Müsahibim qeyd edir: “19
mart 1999-cu il. Ümummilli Li-
derimiz həmin gün – Novruz
bayramı ərəfəsində çadır şəhərci-
yinə gələrək soydaşlarımızın
gün-güzəranı, problemləri ilə ya-
xından tanış oldu, bizi milli-mə-
nəvi dəyərlərimizdən biri olan
əziz gün – Novruz bayramı mü-
nasibətilə təbrik etdi.
    Həmin gün 2 gənc ailənin bi-
zim – Azərlə Kifayətin və Tuqayla
Aygünün toyunda iştirak etdi, xe-
yir-dua verdi. Aradan keçən illər-
də həmin gün dahi rəhbərin verdi-
yi sözlərə necə əməl olunduğuna
şahid olduq. Cəbrayıl rayonu və
digər işğalda olan ərazilər ordu-
muzun gücü ilə azad edildi. Cəb-
rayıl şəhərinə artıq həyat qayıdıb.
Kəndlərimiz də bir-bir abadlaşır.
Qardaşımın şəhid ruhu şaddır, dö-
yüşlərdə aldığım güllə yarasının
yeri artıq sızlamır. Biz vaxtilə

çəkdiyimiz bütün əziyyətlərin
bəhrəsini görürük. Hazırda o çətin
günlərdə Ulu Öndərin göstərişi ilə
Biləsuvar rayonunda salınan qəsə-
bədə bizə verilən mənzildə yaşa-
yır və həsrətlə iki övladımla bir-
likdə Çaxırlı kəndinə öz evimə
gedəcəyim günü gözləyirəm”. 
    Kifayət xanım da həmin gün-
ləri xoş sözlərlə yada salır: “Ara-
dan 27 il keçməsinə baxmayaraq,
o vaxt keçirdiyim sevinc hissini
sözlə ifadə etməkdə bu gün də
çətinlik çəkirəm. Buradakı bütün
insanlar: qoca da, cavan da, uşaq
da sevinirdi. Həmin gün Biləsu-
var şəhərindən və ətraf kəndlər-
dən də böyük rəhbərin ziyarətinə
çoxlu sayda adamlar gəlmişdi.
Xalqı həmişə özünə arxa-dayaq
sayan Ümummilli Liderimiz bir-
bir çadır şəhərciklərini gəzdik-
dən, insanlarla ətraflı söhbət
apardıqdan, onların yaşayışı ilə
yaxından tanış olduqdan sonra
bizim toyumuza gəldi. Mərasim
çadır şəhərciyində həmin gün is-
tifadəyə verilən mərasim evində
idi. Ulu Öndər toy məclisində iş-
tirak edənlərlə səmimi salamlaş-
dı. Bizi, valideynlərimizi yanına
dəvət etdi. Xeyir-dua verərək hər
birimizə xoşbəxtlik, səadət arzu-
ladı. Qarabağ probleminin həll
edilməsi, torpaqlarımızın geri
qaytarılması, dədə-baba yerlərin-

dən didərgin düşmüş insanların
doğma ocaqlarına qaytarılması-
nın onun fəaliyyətində birinci sı-
rada durduğunu dedi. İnsanları
nikbin olmağa səslədi”.
    Füzuli rayonunun Qorqan kənd
sakini Tuqay Rzayev və həyat
yoldaşı Aygün Quliyeva da həmin
gün Ulu Öndərin xeyir-duasını
alıb ailə həyatı yoluna qədəm
qoyublar. Füzuli rayonu, Aşağı
Əbdürrəhmanlı kənd sakini Aygün
xanım həmin günləri xatırlayır:
“Ulu Öndər toyumuzda iştirak et-
məklə bizə ömürboyu unuda bil-
məyəcəyimiz ən gözəl hədiyyəni
bağışladı. Həyat yoldaşımın anası
Ulu Öndəri təkidlə “Süleymani”
rəqsini oynamağa dəvət edəndə
Heydər Əliyev, dedi ki, indiyə
kimi o heç bir toyda oynamayıb.
Lakin bu gün bu toyda oynayacaq.
Xoş musiqi sədaları altında qol
qaldırıb bizimlə oynadı. Valideyn-
lərimizi də rəqsə dəvət etdi. Hər
iki ailəyə rəngli televizor bağışla-
dı. Sonra birlikdə şəkil çəkdirdik.
Onun xeyir-duası ilə qurulan ailə-
mizdə Tanrı bizə ilk olaraq bir qız
övladı bağışladı. Qızımıza Ulu
Öndərin vəfalı həyat yoldaşı, gö-
zəl həkim Zərifə xanımın adını
verdik. Onu böyüdüb boya-başa
çatdırdıq. Təhsilini bitirib müəl-
lim oldu və müəllimlərin işə qəbul
imtahanında 70 bal toplayaraq

təhsilverən kimi ilk addımını Fü-
zuli rayonunda atdı. Hazırda ora-
da müəllim işləyir. Bu gün fəxr
hissi ilə deyirəm ki, cənnət tor-
paqlarımız azaddır və oraya həyat
qayıdır”. 
    Birinci Qarabağ müharibəsi
iştirakçısı Tuqay Rzayev deyir
ki, hazırda onlar Bakı şəhərində
yaşayır və hər ikisi “Azərişıq”
ASC-nin əməkdaşıdır. Həmin
günləri yada salanda qürur hissi
keçirir, Ümummilli Liderimizi
dönə-dönə yad edir. 
    “Dörd gənc ailə həyatı qururdu
həmin gün. Bizim toyumuz təkcə
el şənliyi deyildi, həm də düşmə-
nin caynağında haray çəkən yur-
dun həsrəti ilə yaşayan amma heç
vaxt ümidini itirməyən insanların
gələcəyə ümidi idi. Ulu Öndərin
toyumuza gəlişi indiki kimi ya-
dımdadır. Onun dik duruşu və
“Azərbaycanın işğal edilmiş tor-
paqlarının azad edilməsi, Azər-
baycanın ərazi bütövlüyünün tə-
min edilməsi mənim müqəddəs
vəzifəmdir və bu vəzifəni mən ye-
rinə yetirmək üçün bundan sonra
da əzmlə çalışacağam” deməsi
orada olan hər kəsin gələcəyə ümi-
dini daha da artırdı. Dahi rəhbərin
dediyi sözlər bu gün öz yerini ta-
pıb və torpağımız azaddır, Vətəni-
miz bütövdür və biz öz yurdumuza
qayıdırıq. Ulu Öndərin xeyir-duası
ilə qurduğumuz ailədə iki övladı-
mız var və arzu edirəm ki, oğlu-
mun toy mağarını Füzuli rayonu-
nun Qorqan kəndində qurum”. 
    Həmin ildən 27 il ötür. Və hə-
min çətin günlərdə tozun-torpağın
içində, çadırlarda yaşayan insanla-
rın çoxu şanlı Vətən savaşında qa-
zandığımız qələbədən sonra döv-
lətimizin abadlaşdırdığı doğma
yurduna qayıdıb. Cəbrayılda ya-
nan işıq, Ağdamda qalanan bay-
ram tonqalı, Şuşada, Xankəndidə
dalğalanan üçrəngli, ay-ulduzlu
bayraq düşmənlərin gözünü kor,
Xocalıdan gələn toy sədası, Zən-
gilandan eşidilən körpə, Qələbə
paradında addımlayan Azərbaycan
əsgərinin ayaq səsi, Şuşa dağların-
da əks-səda verən Qarabağın şi-
kəstəsi isə qulağını kar edir. Bütün
dünyaya bizim bir qarış torpağı-
mız qızıldan qiymətli, Vətənimiz
canımızdan əziz, sözümüz isə im-
zamızdır deyir. 

   Avropa ilə Mərkəzi Asiya ara-
sında yerləşməsi, Xəzər üzərindən
Türk dünyasının müxtəlif coğrafi-
yalarını birləşdirməsi, Türkiyə və
Mərkəzi Asiya dövlətləri ilə strate-
ji münasibətləri, inkişaf etmiş
enerji və nəqliyyat infrastrukturu
Azərbaycanın təşkilat daxilindəki
mövqeyinə əlavə imkanlar qazan-
dırır. Bakı bu imkanları yalnız mil-
li nəqliyyat və enerji siyasətinin
tərkib hissəsi kimi deyil, türk döv-
lətləri arasında əlaqələrin möh-
kəmləndirilməsinin praktiki vasitə-
si kimi də təqdim edir. Bu mənada,
Naxçıvan amili xüsusi əhəmiyyət
daşıyır. Azərbaycanın Naxçıvanı
regional və beynəlxalq nəqliyyat
bağlantılarının mühüm qovşaqla-
rından birinə çevirmək istiqamə-
tində həyata keçirdiyi layihələr isə
bu tarixi məkanın TDT baxımın-
dan əhəmiyyətini yeni müstəviyə
daşıyır. Zəngəzur dəhlizi və Naxçı-
vanın Türkiyə ilə birbaşa nəqliyyat
bağlantılarının inkişafı perspektivi
Türk dünyasının qərb və şərq his-
sələri arasında əlaqələrin daha da
möhkəmlənməsi baxımından xü-
susi əhəmiyyət kəsb edir. Başqa
sözlə, TDT-nin təməli Naxçıvanda
qoyulduqdan sonrakı mərhələdə
Azərbaycanın həyata keçirdiyi
nəqliyyat və kommunikasiya layi-
hələri həmin tarixi başlanğıcın
praktiki məzmunla tamamlanması-
na xidmət edir. Naxçıvanın TDT
tarixindəki simvolik rolu ilə Azər-
baycanın müasir tranzit imkanları-
nın bir-birini tamamlaması təşkila-
tın inteqrasiya potensialını daha
aydın göstərir. Azərbaycanın təşki-

lata hazırkı sədrliyi də bu prosesin
mühüm mərhələsidir. 
   Sədrliyin əsas istiqamətlərin-
dən biri siyasi dialoqla yanaşı,
təhlükəsizlik əməkdaşlığının
praktiki məzmunun genişləndiril-
məsidir. Qəbələ Zirvəsində Prezi-
dent İlham Əliyevin 2026-cı ildə
TDT-yə üzv dövlətlərin Azərbay-
canda birgə hərbi təlimlərinin ke-
çirilməsi təşəbbüsünü irəli sürmə-
si də bunun göstəricilərindəndir.
Təhlükəsizlik gündəliyi 2026-cı
ildə daha da aktuallaşıb. Apreldə
TDT-yə üzv dövlətlərin hökumət
başçılarının görüşünün keçirilmə-
si, may ayında Türküstanda qey-
ri-rəsmi Zirvə görüşünün təşkili,
sentyabr ayında isə TDT-yə üzv
ölkələrin təhlükəsizlik üzrə rəh-
bər şəxslərinin Bakıda bir araya
gəlməsi təşkilatın siyasi və təhlü-
kəsizlik gündəliyinin intensivləş-
diyini göstərən nümunələrdir. 
   Azərbaycanın təşəbbüsləri
TDT-nin qeyri-rəsmi Zirvə görüş-
ləri formatının inkişafında da özü-
nü göstərir. 2024-cü ildə Şuşada
keçirilən ilk qeyri-rəsmi Zirvə gö-
rüşü türk dövlətləri liderlərinin əla-
və məsləhətləşmə və koordinasiya
platformasının formalaşmasına im-
kan verib. Ötən il Budapeştdə,
2026-cı ildə isə Türküstanda belə
görüşlərin keçirilməsi bu formatın
artıq davamlı siyasi mexanizmə
çevrildiyini göstərir. Şuşa ilə Tür-
küstanın bu prosesdə ardıcıl şəkil-
də önə çıxması da təsadüfi deyil.
Bir tərəfdə Azərbaycanın tarixi və
mədəni simvollarından biri olan
Şuşa, digər tərəfdə Türk dünyası-

nın qədim siyasi-mədəni mərkəzlə-
rindən olan Türküstan dayanır. 
   2026-cı ilin mayında Türküs-
tanda keçirilən qeyri-rəsmi Zirvə
görüşü çərçivəsində Türk Sivili-
zasiyası Mərkəzinin təməlqoyma
mərasiminin keçirilməsi və
“GovTech”, süni intellekt və rə-
qəmsal həllər üzrə imkanların
müzakirə olunması TDT gündəli-
yinin ənənəvi mədəni çərçivədən
müasir texnoloji əməkdaşlığa
doğru genişləndiyini göstərən nü-
munələrdəndir.
   Təşkilatın iqtisadi potensialının
reallaşdırılması da Azərbaycanın
sədrliyinin mühüm istiqamətlərin-
dən biridir. Türk dövlətlərini birləş-
dirən Orta Dəhlizin inkişafı, Xəzər
üzərindən yükdaşımaların artırılma-
sı, Azərbaycan, Türkiyə və Mərkəzi
Asiya arasında nəqliyyat bağlantıla-
rının genişləndirilməsi TDT-nin iq-
tisadi inteqrasiya imkanlarını artırır.
Azərbaycan bu baxımdan yalnız
tranzit ölkə deyil, Şərqlə Qərb ara-
sında logistika zəncirinin əsas hal-
qalarından biri kimi çıxış edir. Ener-
ji sahəsində də oxşar mənzərə mü-
şahidə olunur. Azərbaycan öz enerji
infrastrukturu vasitəsilə Mərkəzi
Asiya ilə Avropa arasında yeni
əməkdaşlıq imkanlarının formalaş-
masına şərait yaradır. 
    İqtisadi inteqrasiyanın digər mü-
hüm istiqaməti investisiyalardır.
Azərbaycan, Qazaxıstan, Qırğızıs-
tan və Özbəkistan arasında yaradı-
lan investisiya mexanizmləri türk
dövlətlərinin iqtisadi potensialının
birgə layihələrə yönəldilməsi baxı-
mından əhəmiyyətlidir. Çünki siya-

si münasibətlərin davamlılığı yalnız
diplomatik təmasların intensivliyi
ilə deyil, qarşılıqlı iqtisadi maraqla-
rın genişliyi ilə də möhkəmlənir.
   Azərbaycanın TDT daxilində
irəli sürdüyü təhlükəsizlik gündə-
liyi də bu baxımdan ayrıca əhə-
miyyət daşıyır. Qəbələ Zirvə görü-
şündə regional sülh və təhlükəsiz-
lik məsələlərinin ön plana çıxarıl-
ması, 2026-cı ildə Azərbaycanda
birgə hərbi təlimlərin keçirilməsi
təşəbbüsü və sentyabrda təhlükə-
sizlik üzrə rəhbər şəxslərin Bakıda
görüşü təşkilatın institusional
əməkdaşlıq imkanlarının genişlən-
dirilməsi istiqamətində atılan ad-
dımlardır. Burada söhbət yalnız
hərbi əməkdaşlıqdan getmir. Müasir
təhlükəsizlik anlayışına terrorizm,
transmilli cinayətkarlıq, kibertəh-
lükəsizlik, informasiya təhlükəsiz-
liyi və digər qeyri-ənənəvi təhdid-
lər də daxildir. Buna görə də təh-
lükəsizlik sahəsində məlumat və
təcrübə mübadiləsinin genişləndi-
rilməsi TDT-nin praktiki imkanla-
rını artıra bilər. Prezident İlham
Əliyevin bu il sentyabrın 17-də
TDT-yə üzv ölkələrin təhlükəsiz-
lik üzrə rəhbər şəxslərini qəbul
edərkən dediyi kimi: “Hər bir
ölkənin öz çətinlikləri olub, Azər-
baycanın da öz çətinlikləri olub,
lakin hamımız ən mürəkkəb sı-
naqlardan şərəflə çıxmışıq. Bu
gün isə mahiyyət etibarilə prob-
lemlərin böyük hissəsini, – prob-
lemlər deyərkən qarşımızda du-
ran qlobal problemləri nəzərdə
tuturam, – arxada qoymuşuq.
Qarşıda isə birgə iş, qarşılıqlı

fəaliyyətin möhkəmləndirilməsi,
ölkələrimiz və xalqlarımız arasın-
da daha sıx əlaqələrin qurulması,
Türk Dövlətləri Təşkilatının bey-
nəlxalq arenadakı rolunun güc-
ləndirilməsi dayanır. Biz TDT-ni
birgə səylərimizlə aparıcı beynəl-
xalq institutlardan, aparıcı
beynəlxalq təşkilatlardan birinə
çevirməyə çalışmalıyıq”.
   TDT-nin uzunmüddətli güclən-
məsi üçün institusional dayaqla-
rın möhkəmləndirilməsi də vacib-
dir. Azərbaycanın 2025-ci ildə
TDT Katibliyinə 2 milyon ABŞ
dolları məbləğində ianə etməsi
təşkilatın fəaliyyətinə verilən
praktiki dəstəyin nümunəsidir.
Eyni zamanda Qəbələ Zirvə görü-
şündə qəbul edilən qərarlar
TDT-nin siyasi və institusional
inkişafının yeni mərhələyə keçdi-
yini göstərir.
   TDT-nin gücü yalnız siyasi və
iqtisadi imkanlarla ölçülmür. Or-
taq dil, tarix, mədəniyyət və mə-
nəvi dəyərlər təşkilatın əsas sosial
dayaqlarıdır. Gənclər, təhsil, elm,
mədəniyyət və humanitar əlaqələ-
rin inkişafı digər istiqamətləri ta-
mamlayan mühüm amillərdir.
Türk Sivilizasiyası Mərkəzi kimi
layihələr də ortaq tarixi yaddaşın
müasir institutlar vasitəsilə qo-
runmasına xidmət edir.
   Bu gün türk dövlətlərinin qarşı-
sında böyük iqtisadi, demoqrafik,
enerji və geostrateji imkanlar da-
yanır. Həmin potensialın vahid
əməkdaşlıq mexanizmlərinə çev-
rilməsi isə təşkilatın gələcək rolu-
nu müəyyənləşdirəcək əsas məsə-
lələrdəndir. Azərbaycanın coğrafi
mövqeyi, Mərkəzi Asiya və Tür-
kiyə ilə münasibətləri, nəqliyyat
və enerji imkanları, eləcə də təş-
kilat çərçivəsində irəli sürdüyü
təşəbbüslər bu prosesdə ölkənin
rolunu xüsusi əhəmiyyətli edir.
Beləliklə, Naxçıvanda 2009-cu
ildə qoyulan təməl bu gün daha
geniş siyasi və iqtisadi məzmun
qazanır. Azərbaycanın hazırkı
sədrliyi isə həmin prosesin mü-
hüm mərhələlərindən biri kimi
diqqət çəkir. Naxçıvandan başla-
yan TDT yolu bu gün Azərbayca-
nın təşəbbüsləri ilə yeni məzmun
qazanaraq türk dövlətləri arasında
daha sıx əməkdaşlığın institusio-
nal əsaslarını möhkəmləndirir.

- Nail ƏSGƏROV

   2009-cu il oktyabrın 3-də im-
zalanmış Naxçıvan Sazişi ilə
əsası qoyulan Türk Dövlətləri
Təşkilatı bu gün Türk dünyası-
nın siyasi, iqtisadi və təhlükəsiz-
lik əməkdaşlığının mühüm plat-
formalarından birinə çevrilib.
Təşkilatın tarixində Naxçıvanın
əhəmiyyəti yalnız təsis sənədləri-
nin imzalandığı məkan olması
ilə məhdudlaşmır. Məhz burada
türk dövlətləri arasında müasir
əməkdaşlığın hüquqi və siyasi
əsasları formalaşdırılıb. 17 il ər-
zində TDT-nin gündəliyi əhə-
miyyətli dərəcədə genişlənib. Bu
əməkdaşlıq artıq siyasi dialoq,
iqtisadi inteqrasiya, nəqliyyat və
logistika, enerji, rəqəmsallaşma,
investisiya, təhlükəsizlik və mü-
dafiə sahələrini əhatə edən çox-
şaxəli mexanizmə çevrilir. Azər-
baycanın təşəbbüsləri isə bu
prosesin mühüm istiqamətlərin-
dən birini təşkil edir. Prezident
İlham Əliyevin “Bizim ailəmiz
Türk dünyasıdır, bizim başqa
ailəmiz yoxdur” fikri Azərbayca-
nın TDT-yə münasibətinin ma-
hiyyətini ifadə edir. Bu yanaşma
ortaq tarixi, dili, mədəniyyəti və
mənəvi dəyərləri yalnız keçmişin
irsi kimi deyil, gələcək əməkdaş-
lığın əsaslarından biri kimi
nəzərdən keçirir. 

    Tarix 4 oktyabr 2020-ci il. Şanlı
Vətən savaşı 8 gün idi davam edir-
di. Bu, ölkə başçısının xalqa ikinci
müraciəti idi Vətən müharibəsi baş-
layandan bu yana. Müzəffər duruşlu
Komandan sözə başlayandan qulaq
kəsilmişdi hər kəs, əmin idik sonda
qələbə xəbərini eşidəcəyimizə. Və
həmin an, “Cəbrayıl şəhəri!” deyil-
diyi an sevinc səsimiz iş otaqlarının,
evlərin tavanını aşıb göylərə yüksəl-
di. İşğaldan azad edilən ilk şəhər
oldu Cəbrayıl. Ali Baş Komandan
deyirdi: “Bu gün Cəbrayıl şəhəri
və Cəbrayıl rayonunun doqquz
kəndi işğaldan azad edildi. Bu tari-
xi hadisə münasibətilə bütün Azər-
baycan xalqını ürəkdən təbrik edi-
rəm. Cəbrayıl rayonunun və işğal
olunmuş digər ərazilərin azad edil-
məsində fəal iştirak etmiş bütün
əsgər və zabitlərimizi ürəkdən təb-
rik edirəm. Onların qəhrəmanlığı,
şücaəti nəticəsində bu gün bizim
doğma torpaqlarımız bizə qayıdıb.
Bu qanlı döyüşlərdə həlak olmuş
bütün şəhidlərimizə Allahdan rəh-
mət diləyirəm, yaralı hərbçilərimi-
zə Allahdan şəfa diləyirəm. Uzun
illərdən sonra Cəbrayıl şəhəri azad
edildi. Cəbrayıl bizimdir!”
    Elə həmin gün zəfər şəhəri adı-
nı aldı Cəbrayıl. Azərbaycan əsgə-
ri üçrəngli bayrağımızı burada dal-
ğalandırmaqla Qarabağın azadlığı-
na gedən yolun mühüm mərhələsi-
ni başlatdı. Cəbrayılın azad edil-
məsi gələcək qələbələrlə müjdələ-
di xalqımızı. Və sonrakı günlərdə

Cəbrayıl deyəndə ilk yada düşən
tarix dastanı Xudafərin körpüsü də
azad edildi. Azərbaycan əsgəri
günlərdir, sinəsində gəzdirdiyi al
qanı ilə boyanan bayrağı Xudafə-
rin körpüsünə sancmaqla düşmən-
lə bərabər iki yüz il öncə Azərbay-
canı ikiyə bölənlərə də dərs keçdi. 
    “Qarabağın açarı” adlandırılan
Cəbrayıl əməliyyatının əhəmiyyəti
ondan ibarət idi ki, bu rayon azad
olunandan sonra o vaxt işğal altında
olan digər rayonlara uğurlu əks-hü-
cum mümkün oldu. Düşmən Cəbra-
yıl ərazisində bir neçə xətdən ibarət
istehkamlar qurmuşdu və bu isteh-
kamları yarmaq çox böyük qəhrə-
manlıq və fədakarlıq tələb edirdi.
Cəbrayıldan sonra Azərbaycan Or-
dusunun Xocavənd rayonunun cə-
nub kəndləri və strateji Hadrut qə-
səbəsi istiqamətində hərbi əməliy-
yatlar keçirməsi üçün geniş imkan-
lar yarandı. Hətta Zəngilan, ondan
sonra Qubadlı və Laçın rayonunun
cənub hissəsi işğalçılardan azad
edildi və Laçın dəhlizi Azərbayca-
nın nəzarətinə götürüldü. Müzəffər
Ali Baş Komandan İlham Əliyevin
tarixi Xudafərin körpüsündə Azər-
baycan Bayrağını ucaltması xalqı-
mız üçün qürur, fəxarətdir, böyük
tarixi və siyasi əhəmiyyət daşıyırdı. 
    Şanlı Vətən savaşındakı qələbə-
dən sonra azad edilmiş ərazilərə sə-
fər edən Müzəffər Ali Baş Koman-
danın ilk ziyarət etdiyi yerlərdən
biri də Xudafərin körpüsü oldu.
Arazın sərin suyunu ovuclarına alıb

azad Vətən torpağını seyr etdi.
Düşmənin xarabaya, tövləyə çevir-
diyi məscidləri, Cəbrayıl şəhərini
gəzdikcə “cənnətə dönəcək” bu
yerlər deyimi yadına düşdü hər kə-
sin. Cocuq Mərcanlı canlandı hər
kəsin xəyalında. Aprel döyüşlərin-
də işğaldan azad edilən Cocuq
Mərcanlının yenidən qurulmağı
yada düşdü. Uğurlu əməliyyat nəti-
cəsində azad edilmiş yüksəkliklər
imkan verdi ki, Cəbrayıl rayonunun
Cocuq Mərcanlı kəndinə sakinlər
qayıtsın. Buradakı məsciddən azan
səsi göylərə ucaldı. Ölkə başçısının
dediyi: “Cocuq Mərcanlı bizim ye-
nilməz iradəmizin rəmzidir. Cocuq
Mərcanlı onu göstərir ki, heç vaxt
Azərbaycan xalqı işğalla barışma-
yacaq” sözləri öz yerini tapdı. 
    Böyük qələbədən keçən dövr
ərzində Prezident İlham Əliyev
Cəbrayıla, ümumilikdə, 11 dəfə sə-
fər edib. İşğal dövründə Ermənis-
tan Cəbrayıla 13,928 milyard ABŞ
dolları dəyərində ziyan vurub. Ora-
da yerləşən dini mədəni abidələri
xarabaya çevirməsinə, ekoloji fəla-
kət törətməsinə baxmayaraq, bu ra-
yon da digər işğaldan azad edilən
rayonlarımız kimi dövlət qayğısı
ilə tez bir zamanda dirçəldi. Prezi-
dent İlham Əliyevin tapşırığına uy-
ğun olaraq işğaldan azad edilmiş
ərazilərə Böyük Qayıdışa dair I
Dövlət Proqramına əsasən Cəbra-
yıl şəhəri və rayonun kəndləri ye-
nidən qurulub. Dövlət başçısının
hər səfəri yeni bir açılış və ya tə-

məl qoyma ilə yadda qalıb. Səfər-
lər çərçivəsində 110/35/10 kV-luq
“Cəbrayıl” yarımstansiyasının,
Dövlət Sərhəd Xidmətinin (DSX)
yeni hərbi hissə kompleksinin,
“AzərEnerji” ASC-nin regional
əhəmiyyətli “Cəbrayıl” enerji qov-
şağının (330 və 110 kV-luq yarım -
stansiyalar), “Azərişıq” ASC-nin
Cəbrayıl Rəqəmsal İdarəetmə Mər-
kəzinin açlışı olub. Rayonun Sol-
tanlı kəndində bp şirkətinin inşa et-
diyi 240 MW-lıq “Şəfəq” Günəş
Elektrik Stansiyasının şəbəkəyə in-
teqrasiyası üçün nəzərdə tutulan
330 kV-luq “Şəfəq” yarımstansiya-
sı da istifadəyə verilib. 
    Açılışlarla yanaşı, səfərlər çər-
çivəsində “Araz Vadisi İqtisadi
Zonası” Sənaye Parkının, Hora-
diz-Zəngilan-Ağbənd dəmir yolu
xəttinin, çoxmənzilli Cəbrayıl Ya-
şayış Kompleksinin, məktəblərin
və Horovlu, Şükürbəyli, Soltanlı
kimi bir çox kəndlərin təməli qo-
yulub. Türkiyə Prezidenti Rəcəb
Tayyib Ərdoğanın iştirakı ilə real-
laşan səfərdə isə “Dost Aqropark”
Ağıllı Kənd Təsərrüfatı Komplek-
sinin birinci mərhələsinin açılışı
edilib. Bütün bunlarla yanaşı,
Prezident İlham Əliyevin iştirakı
ilə Cəbrayılda “KamAZ” ASC ilə
“Gəncə Avtomobil Zavodu” İs-
tehsalat Birliyinin birgə Servis
Mərkəzinin, Şərqi Zəngəzur iqti-
sadi rayonunda “Araz Vadisi İqti-
sadi Zonası” Sənaye Parkının,
Cəbrayıl Rayon Mərkəzi Xəstəxa-

nasının, akademik Mehdi Mehdi-
zadə adına tam orta məktəbin,
Memorial Kompleksin və şəhərin
bərpasının təməlqoyma mərasim-
ləri keçirilib. Cəmi beş il ərzidə
Cəbrayıl şəhəri və rayonun kənd -
lərində aparılan bərpa-quruculuq
işləri onu bir daha sübut edir ki,
torpaq sahibinin əlində olanda
cənnətə dönür. 
    İllər öncə ilk dəfə Bakı-Naxçı-
van avtobusu ilə qonşu dövlətin
ərazisindən keçib Naxçıvana qa-
yıdanda Günəşin ilk işıqları ilə iz-
ləmişdim Cəbrayılın düşmən tərə-
findən xarabaya dönən evlərini.
Yazın gəlişi ilə yaşıllığa bürünən
düzlərdən boylanan boynubükük
evlərin uçuq divarları, baltalan-
mış ağacların kötükləri də dil açıb
danışır: “Gəlin azad edin bizi”, –
deyirdi. Haray çəkən təkcə tor-
paq, daş deyildi, tarixin ahını
Arazın sərin suyu belə söndürə
bilmirdi həmin ilə kimi. Şanlı
ordumuz Qarabağın açarını azad
edənə kimi. 
    Bu gün Cəbrayılda elə bir mən-
zərə var ki, uşaqların gülüş səsi
Arazın xoş zümzüməsinə qarışır.
Xudafərin körpülərində dalğala-
nan şanlı zəfər bayrağı illərin həs-
rətini bitirir. 
    Cəbrayıl artıq yalnız Zəfərin
ilk müjdəçisi deyil. O həm də qa-
yıdışın, dirçəlişin və yenidən do-
ğulan Qarabağın rəmzlərindən
biridir.
                 - Ramiyə ƏKBƏROVA



    Azərbaycan Respublikasının
Baş naziri Əli Əsədov “Azərbay-
can Respublikası Prezidentinin
2023-cü il 5 iyun tarixli 3910
nömrəli Sərəncamı ilə təsdiq edil-
miş “Naxçıvan Muxtar Respubli-

kasının sosial-iqtisadi inkişafına
dair 2023-2027-ci illər üçün Döv-
lət Proqramı”nda dəyişiklik edil-
məsi haqqında” Azərbaycan Res-
publikası Prezidentinin 2026-cı il
2 sentyabr tarixli 1192 nömrəli

Sərəncamının icrasının təmin edil-
məsi məqsədilə 25 sentyabr 2026-
cı il tarixdə Sərəncam imzalayıb.
     Sərəncamla Azərbaycan Respub-
likası Nazirlər Kabinetinin 2024-cü
il 17 dekabr tarixli 633s nömrəli Sə-

rəncamı ilə təsdiq edilmiş “Naxçıvan
Muxtar Respublikasının sosial-iqti-
sadi inkişafına dair 2023-2027-ci il-
lər üçün Dövlət Proqramı”nın 2025-
2027-ci illər üzrə Təfsilatlı Tədbirlər
Planına dəyişikliklər edilib.

    Dəyişikliklər Naxçıvan Muxtar
Respublikası Nazirlər Kabinetinin
Dövlət Proqramında nəzərdə tu-
tulmuş tədbirlərin icraçı orqan və
qurumlarla razılaşdırılmış təkliflə-
ri əsasında həyata keçirilib.

Dövlət Proqramı üzrə Təfsilatlı Tədbirlər Planına dəyişiklik edilib

    Azərbaycan Respublikası Konstitusiyasının 109-cu mad-
dəsinin 24-cü bəndini rəhbər tutaraq qərara alıram:
    Azərbaycan Respublikası Prokurorluğunun aşağıdakı
əməkdaşlarına ali xüsusi və ali hərbi rütbələr verilsin:
    II dərəcəli dövlət ədliyyə müşaviri ali xüsusi rütbəsi
Sənan İsa oğlu Paşayevə – Naxçıvan Muxtar Respublikasının
prokuroru

    III dərəcəli dövlət ədliyyə müşaviri ali xüsusi rütbəsi
    Emin Ramiz oğlu Mürsəliyevə – Azərbaycan Respubli-
kasının Baş prokuroru yanında Korrupsiyaya qarşı Mübarizə
Baş İdarəsi rəisinin müavini
    Asəf Vaqif oğlu Sarıkişiyevə – Azərbaycan Respublikasının
Baş prokuroru yanında Korrupsiyaya qarşı Mübarizə Baş
İdarəsi rəisinin müavini

    “ədliyyə general-mayoru” ali hərbi rütbəsi
    Nihad Ənvər oğlu Şıxəliyevə – Azərbaycan Respublikası
Hərbi prokurorunun müavini.

İlham ƏlİyeV
Azərbaycan Respublikasının Prezidenti 

Bakı şəhəri, 28 sentyabr 2026-cı il

Azərbaycan Respublikası Prokurorluğunun əməkdaşlarına ali xüsusi və ali hərbi rütbələrin verilməsi haqqında 
Azərbaycan Respublikası Prezidentinin 

Sərəncamı

    Sentyabrın 29-da Naxçıvan
Muxtar Respublikasında Azərbay-
can Respublikası Prezidentinin sə-
lahiyyətli nümayəndəsi Ceyhun
Cəlilov Avropa Komissiyasının
Genişlənmə və Şərq Qonşuluğu
üzrə Baş Direktorluğunun Şərq
Qonşuluğu və Türkiyə üzrə direk-
toru Adrien Kiralinin rəhbərlik
etdiyi nümayəndə heyəti ilə
görüşüb.
    Görüşdə Azərbaycanla Avropa
Komissiyası arasında Prezident
İlham Əliyevin rəhbərliyi ilə stra-
teji tərəfdaşlıq, dostluq və qarşı-
lıqlı etimada əsaslanan münasibət-
lərin uğurla inkişaf etdiyi vurğula-
nıb. Avropa İttifaqına üzv dövlət-
lərlə Azərbaycan arasında uzun-
müddətli və qarşılıqlı faydalı
əməkdaşlığın xüsusi əhəmiyyət
daşıdığı qeyd olunub.
    Söhbət zamanı Azərbaycan ilə
Ermənistan arasında sülh gündəli-
yi çərçivəsində əldə olunan razı-
laşmalardan məmnunluq ifadə

edilib. Bildirilib ki, regionda da-
yanıqlı sülh və sabitliyin təmin
olunması yeni nəqliyyat-kommu-
nikasiya imkanlarının yaranması-
na, iqtisadi əlaqələrin genişlənmə-
sinə və qarşılıqlı faydalı əməkdaş-
lığın dərinləşməsinə mühüm töhfə
verə bilər.
    Ceyhun Cəlilov Naxçıvanın
Şərq-Qərb və Şimal-Cənub nəq-
liyyat dəhlizlərinin kəsişməsində
yerləşən mühüm strateji bölgə ol-
duğunu diqqətə çatdırıb. Zəngəzur

dəhlizi və onun çərçivəsində hə-
yata keçirilməsi nəzərdə tutulan
TRIPP layihəsinin regional nəq-
liyyat bağlantılarının genişləndi-
rilməsi baxımından əhəmiyyətin-
dən bəhs edib. Qeyd olunub ki, la-
yihənin reallaşması Naxçıvanın
Azərbaycanın digər əraziləri ilə
quru yol əlaqəsinin təmin olunma-
sına imkan yaradacaq. Buradan
keçəcək dəmir yolu xəttinin isə
Naxçıvanı Türkiyə ilə birləşdirən

mühüm nəqliyyat bağlantısına
çevrilməsi nəzərdə tutulur. Azər-
baycan ilə Ermənistan arasında
sülh müqaviləsinin imzalanması-
nın bu nəqliyyat marşrutlarının
fəaliyyətə başlaması və regional
əhəmiyyətinin daha da artması
üçün yeni imkanlar yaradacağı
bildirilib.
    Görüşdə Naxçıvanın enerji po-
tensialı və bərpa olunan enerji sa-
həsində həyata keçirilən layihələr
də diqqətə çatdırılıb. Ordubad ra-

yonunda Tivi və Ordubad su elek-
trik stansiyalarının yaradılması is-
tiqamətində görülən işlər barədə
məlumat verilib. Naxçıvanın ener-
ji potensialının gələcəkdə Cəbra-
yıl elektrik qovşağı ilə əlaqələndi-
rilməsi, istehsal olunan enerjinin
Türkiyəyə ixracı və daha geniş
enerji bazarlarına çıxarılması
imkanları vurğulanıb.
    Naxçıvanda kənd təsərrüfatının
inkişafının da diqqətdə saxlanıldı-
ğı bildirilib. Bu sahədə istehsalın
artırılması, fermerlərə göstərilən
dövlət dəstəyi və subsidiyaların
verilməsi istiqamətində həyata ke-
çirilən tədbirlərdən bəhs olunub.
Bölgənin turizm potensialının və
turizm sənayesinin inkişafı im-
kanları da müzakirə edilib. Eyni
zamanda Naxçıvanda metallurgi-
ya sənayesinin inkişafı istiqamə-
tində əldə olunan irəliləyişlər,
yeni istehsal imkanları diqqətə
çatdırılıb. Sahibkarlara tətbiq edi-
lən 10 illik vergi güzəştləri, inves-
tisiya mühitinin daha da yaxşılaş-

dırılması və regionun gələcəkdə
azad iqtisadi zonaya çevrilməsi is-
tiqamətində həyata keçirilən təd-
birlər ətrafında fikir mübadiləsi
aparılıb.
    Nümayəndə heyətinin tərkibin-
də yer alan Avropa Yenidənqurma
və İnkişaf Bankının Türkiyə və
Qafqaz üzrə icraçı direktoru Elisa-
betta Falcetti həyata keçirilməsi
nəzərdə tutulan layihələrin əhə-
miyyətinə toxunub. O, layihələrin
maliyyələşdirilməsi istiqamətində
bank tərəfindən təqdim olunan
imkanları, o cümlədən güzəştli
kreditlərin rolunu diqqətə çatdırıb.
    Adrien Kirali səfərin əhəmiy-
yətini vurğulayıb, Naxçıvanın
nəqliyyat, enerji və iqtisadi poten-
sialının inkişafı ilə bağlı təqdim
olunan məlumatların əhəmiyyətini
qeyd edib. Qarşıdakı illərdə Avro-
pa Komissiyası tərəfindən həyata
keçirilməsi nəzərdə tutulan layi-
hələrin iqtisadi aspektləri və
əməkdaşlığın inkişaf perspektivləri
müzakirə olunub.

Adrien Kiralinin rəhbərlik etdiyi nümayəndə heyəti 
Naxçıvan Muxtar Respublikasına səfər edib

    Sentyabrın 28-də Naxçıvan
Muxtar Respublikasının təhsil na-
ziri Ovni Mehbalı oğlu Muradov
kollektivə təqdim edilib.
    Təqdimat mərasimində çıxış
edən Naxçıvan Muxtar Respubli-
kasının Baş naziri Cabbar Musa-
yev Naxçıvan Muxtar Respublika-
sı Ali Məclisinin Ovni Muradovun
Naxçıvan Muxtar Respublikasının

təhsil naziri vəzifəsinə təsdiq edil-
məsi haqqında qərarını diqqətə
çatdırıb. Baş nazir Ovni Murado-
vu yeni vəzifəyə təsdiq olunması
münasibətilə təbrik edib, ona
fəaliy yətində uğurlar arzulayıb.
    Naxçıvan Muxtar Respublika-
sında Azərbaycan Respublikası
Prezidentinin səlahiyyətli nüma-
yəndəsi Ceyhun Cəlilov çıxışında

dövlət başçısı İlham Əliyevin tap-
şırıq və tövsiyələrinin Naxçıvanda
təhsil siyasətinin həyata keçiril-
məsində əsas istiqamət kimi
müəyyənləşdirildiyini bildirib. Sə-
lahiyyətli nümayəndə qeyd edib
ki, təhsil sahəsində gənc və pers-
pektivli müəllimlərin fəaliyyətinə
şərait yaradılması ilə yanaşı, uzun
illər pedaqoji sahədə çalışan təc-
rübəli müəllimlərin bilik və təcrü-
bəsindən səmərəli istifadə olun-

ması da mühüm əhəmiyyət daşı-
yır. Təhsilin keyfiyyətinin yüksəl-
dilməsi, müəllim nüfuzunun artı-
rılması və şagirdlərin müasir tə-
ləblərə uyğun bilik və bacarıqlara
yiyələnməsi istiqamətində tədbir-
lər bundan sonra da davam etdiril-
məlidir. Vurğulanıb ki, həyata ke-
çirilən bütün tədbirlərin mərkəzin-
də vətəndaş məmnunluğu, ədalət
və keyfiyyət prinsipləri dayanma-
lıdır. Təhsil sahəsində qarşıya qo-

yulan vəzifələrin ardıcıl və səmə-
rəli şəkildə həyata keçirilməsi
üçün məsuliyyətli və peşəkar ida-
rəetmə xüsusi əhəmiyyət daşıyır.
Ceyhun Cəlilov Ovni Muradovu
yeni vəzifəyə təsdiq olunması mü-
nasibətilə təbrik edib, təhsil sahə-
sində həyata keçirilən tədbirlərin
bundan sonra uğurla davam etdiri-
ləcəyinə əminliyini ifadə edib.
    Təhsil naziri Ovni Muradov
göstərilən etimada görə təşəkkü-
rünü bildirib. O, çıxışında cənab
Prezidentin müəyyən etdiyi təhsil
siyasətinin əsas istiqamətlərini,
təhsilin millətin gələcəyinin for-
malaşmasında mühüm rol oynadı-
ğını vurğulayaraq dövlət başçısı
tərəfindən qarşıya qoyulan vəzifə-
lərin dürüstlük, şəffaflıq və peşə-
karlıq prinsipləri əsasında həyata
keçirilməsi üçün səylə çalışacağını
bildirib.

Naxçıvan Muxtar Respublikasının təhsil naziri kollektivə təqdim olunub

Sentyabrın 27-də Naxçıvan Muxtar Respublikasında Azərbay-

can Respublikası Prezidentinin səlahiyyətli nümayəndəsi Ceyhun

Cəlilov, dövlət və hökumət rəsmiləri, ictimaiyyət nümayəndələri şə-

hidlərin əziz xatirəsini yad ediblər.

Səlahiyyətli nümayəndə və digər rəsmilər şəhidlərin məzar-

larını ziyarət edərək məzarların üzərinə qərənfillər düzüblər. 

Ceyhun Cəlilov şəhidlərin ailə üzvləri ilə görüşüb, onlara

ehtiram və başsağlığı ifadə edib.

“Qurani-Kərim”dən ayələr oxunub, şəhidlərin ruhuna dualar

edilib.

Naxçıvanda şəhidlərin xatirəsi anılıb

         Naxçıvan Muxtar Respublikası Ali Məcli -
sinin 39 saylı Bənəniyar seçki dairəsindən
seçilmiş VII çağırış deputatı Abdullayev
Qəzənfər İsmayıl oğlunun səhhəti ilə əlaqə-
dar deputat mandatından məhrum edilməsi-
nə köməklik göstərilməsi ilə bağlı ərizəsi
Naxçıvan Muxtar Respublikasının Ali
Məcli sinin 2-1-2/2-557/2026 nömrəli mək-
tubu ilə 30 sentyabr 2026-cı il tarixdə Nax-
çıvan Muxtar Respublikasının Mərkəzi
Seçki Komissiyasına (bundan sonra – Mər-
kəzi Seçki Komissiyası) daxil olmuşdur.
    Yeddinci çağırış Naxçıvan Muxtar Res-
publikası Ali Məclisinin deputatı Abdulla-
yev Qəzənfər İsmayıl oğlunun daxil olmuş
ərizəsinə Mərkəzi Seçki Komissiyasında
baxılmışdır.

    Naxçıvan Muxtar Respublikası Konsti-
tusiyasının 19-cu maddəsinin I hissəsinin
5-ci bəndinə əsasən Naxçıvan Muxtar Res-
publikası Ali Məclisinin deputatı özü imti-
na etdikdə o, mandatından məhrum edilir.
    “Naxçıvan Muxtar Respublikasının Ali
Məclisinə seçkilər haqqında” Naxçıvan
Muxtar Respublikasının Qanununun 103.3-cü
maddəsində göstərilir ki, Naxçıvan Muxtar
Respublikası Konstitusiyasının 19-cu mad-
dəsinin I hissəsinin 5-ci bəndində göstərilən
əsas olduqda deputatın mandatdan məhrum
edilməsi haqqında qərar Naxçıvan Muxtar
Respublikasının Mərkəzi Seçki Komissiyası
tərəfindən qəbul edilir. Mərkəzi Seçki Ko-
missiyasının bu barədə qərarı rəsmi dərc
edildiyi gündən 10 gün müddətində həmin

qərardan Naxçıvan Muxtar Respublikasının
Ali Məhkəməsinə şikayət verilə bilər.
    Həmin Qanunun 104.1-ci maddəsinə
əsasən müvafiq müraciət (rəsmi məlumat)
daxil olduqdan sonra qərar 2 gündən gec
olmayaraq qəbul edilir.
    Beləliklə, Abdullayev Qəzənfər İsma-
yıl oğlunun deputat mandatından öz ira-
dəsi ilə imtina etməsi barədə ərizəsi nəzə-
rə alınmaqla Naxçıvan Muxtar Respubli-
kası Konstitusiyasının 19-cu maddəsinin
I hissəsinin 5-ci bəndində nəzərdə tutul-
muş əsas yaranmışdır.
     Mərkəzi Seçki Komissiyası Naxçıvan
Muxtar Respublikası Konstitusiyasının 19-cu
maddəsinin I hissəsinin 5-ci bəndinə və
“Naxçıvan Muxtar Respublikası Ali Məclisi-

nə seçkilər haqqında” Naxçıvan Muxtar Res-
publikası Qanununun 20.4-cü, 20.13-cü,
23.3-cü, 23.4-cü, 103.3-cü, 104.1-ci və 104.2-ci
maddələrinə uyğun olaraq qərara alır:
    1. 39 saylı Bənəniyar seçki dairəsindən
yeddinci çağırış Naxçıvan Muxtar Respub-
likası Ali Məclisinə deputat seçilmiş Ab-
dullayev Qəzənfər İsmayıl oğlu deputat
mandatından məhrum edilsin.
    2. Bu Qərar dərc edildiyi gündən qüvvə-
yə minir.
    3. Mərkəzi Seçki Komissiyasının bu qə-
rarından rəsmi dərc edildiyi gündən 10 gün
müddətində Naxçıvan Muxtar Respublikası
Ali Məhkəməsinə şikayət verilə bilər.
    Sədr: Çingiz Həsənli

Katib: Orxan Bağırov

Azərbaycan Respublikası Naxçıvan Muxtar Respublikası Mərkəzi Seçki Komissiyası
Qərar

Naxçıvan şəhəri                                                     01 oktyabr 2026-cı il

yeddinci çağırış Naxçıvan Muxtar Respublikası Ali Məclisinin deputatı Abdullayev Qəzənfər İsmayıl oğlunun deputat mandatından məhrum edilməsi barədə 

    Sentyabrın 30-da Naxçıvan Muxtar Res-
publikası Ali Məclisi sədrinin birinci müavini
Bəxtiyar Məmmədovun sədrliyi ilə yed -
dinci çağırış Naxçıvan Muxtar Respublikası
Ali Məclisinin 2026-cı il payız sessiyası-
nın ilk plenar iclası keçirilib.
   Ali Məclis sədrinin birinci müavini
Bəxtiyar Məmmədov sessiyanı açıq elan
etdikdən sonra Azərbaycan Respublikası-
nın Dövlət Himni səsləndirilib.
   Daha sonra Ali Məclis sədrinin birinci
müavini Azərbaycan Respublikasının Prezi-
denti cənab İlham Əliyevin avqust ayında
Naxçıvan Muxtar Respublikasına etdiyi sə-
fərlə bağlı çıxış edərək qeyd edib ki, ötən ay
Azərbaycan Respublikasının Prezidenti cənab
İlham Əliyev və birinci xanım Mehriban
Əliyeva Naxçıvan Muxtar Respublikasına sə-
fər ediblər. Bu, möhtərəm Prezidentin Naxçı-
vana 17-ci səfəri idi. Səfər çərçivəsində bir
sıra sosial və iqtisadi obyektlərin açılışı olub,

o cümlədən yeni layihə-
lərin təməli qoyulub.
Sözsüz ki, həyata keçiri-
lən bu tədbirlər Naxçı-
vanda iqtisadi fəallığın
artırılmasına, müasir in-
frastrukturun formalaşdı-
rılmasına, sahibkarlıq və
investisiya imkanlarının,
eləcə də nəqliyyat və

kommunikasiya bağlantılarının genişləndiril-
məsinə, enerji və su təminatının yaxşılaşdırıl-
masına xidmət edir.
    Bəxtiyar Məmmədov diqqətə çatdırıb ki,
Naxçıvanın gələcək inkişafı baxı-
mından xüsusi əhəmiyyət daşıyan
məsələlərdən biri də Zəngəzur
dəhlizidir. Dövlət başçısının da
səfər zamanı verdiyi müsahibədə
ifadə etdiyi kimi, Zəngəzur dəhli-
zinin reallaşdırılması Azərbayca-
nın əsas hissəsi ilə Naxçıvan ara-
sında nəqliyyat, enerji və kommu-
nikasiya əlaqələrinin yeni mərhə-
lədə inkişafını təmin etməklə,
muxtar respublikanın ölkənin və regionun
nəqliyyat sisteminə daha sıx inteqrasiyasına
şərait yaradacaq, eyni zamanda Naxçıvanın
tranzit əhəmiyyətinin artmasına mühüm töhfə
verəcək. Bu dəhlizin açılması Naxçıvanın
enerji təhlükəsizliyinin daha da möhkəmlən-

dirilməsi baxımından da mühüm hadisədir. 
   Bütün bunlar göstərir ki, muxtar respub-
likanın müxtəlif istiqamətlər üzrə hərtərəfli
inkişafının təmin edilməsi hər zaman döv-
lətimizin diqqətindədir.
    Bu baxımdan, cənab Prezidentin səfərindən
dərhal sonra imzaladığı müvafiq Sərəncamla
Naxçıvanda enerji, yol, nəqliyyat, təhsil və so-
sial infrastruktur layihələrinin həyata keçiril-
məsi məqsədilə 258 milyon manat vəsaitin ay-
rılması bu diqqətin bariz nümunəsidir. 
    Bəxtiyar Məmmədov əminliyini bildirərək
qeyd edib ki, dövlətimizin xüsusi qayğısı və
diqqəti sayəsində qarşıya qoyulan vəzifələrin

ardıcıl və vaxtında icrası nəticəsində Naxçıvan
daha da inkişaf edəcək, muxtar respublikanın
sosial-iqtisadi potensialı daha da artacaq.
   Daha sonra Ali Məclisin deputatları Can-
məmməd Canməmmədov, Emin Şıxəliyev,
Azad Novruzov, Məmməd Məmmədov və

Qafar Qənbərov çıxış edərək Azərbaycan
Respublikasının Prezidenti cənab İlham
Əliyevin və birinci xanım Mehriban Əliye-
vanın Naxçıvana səfərinin əhəmiyyətindən
danışıblar. Deputatlar ölkə başçısının diq-
qəti və qayğısı nəticəsində Naxçıvanın mü-
dafiə potensialının gücləndirilməsi, enerji
mənbələrinin şaxələndirilməsi, sənayeləş-
mə, tarixi-mədəni irsin qorunması və sosi-
al-iqtisadi inkişafın sürətləndirilməsi istiqa-
mətində görülən tədbirlərdən bəhs ediblər. 
   Vurğulanıb ki, dövlət başçısının səfər
çərçivəsində verdiyi bəyanatlar muxtar
respublikanın gələcək inkişafının yol xəri-

təsidir.
Sonra Bəxtiyar Məmmədov iclasın

gündəliyində duran məsələnin Naxçı-
van Muxtar Respublikası Ali Məclisi-
nin 2026-cı il payız sessiyasının qa-
nunvericilik işləri planının təsdiqi ba-
rədə olduğunu bildirib.

Gündəlik qəbul olunduqdan sonra
“Naxçıvan Muxtar Respublikası Ali
Məclisinin 2026-cı il payız sessiyasının
qanunvericilik işləri planı haqqında”

Naxçıvan Muxtar Respublikası Ali Məclisinin
Qərarı səsə qoyularaq qəbul edilib.
   Bununla da Ali Məclisin payız sessiyası-
nın ilk plenar iclası başa çatıb.

Naxçıvan Muxtar Respublikası
Ali Məclisinin mətbuat xidməti

Ali Məclisin 2026-cı il payız sessiyası açılıb

 Naxçıvan Muxtar Respublikası Ali Məclisi sədrinin birinci müavini Bəxtiyar Məmmədovun imzaladığı 2026-cı il 28 sentyabr tarixli Sərəncama əsasən Bəxtiyar Hüseynalı oğlu

Əsgərov Bakı şəhərində Naxçıvan Muxtar Respublikasının Daimi Nümayəndəliyinin rəhbəri vəzifəsindən azad edilib.

Bəxtiyar Əsgərov Bakı şəhərində Naxçıvan Muxtar Respublikasının 
Daimi Nümayəndəliyinin rəhbəri vəzifəsindən azad edilib

  Naxçıvan Muxtar Respublikası Konstitusiyasının 25-ci maddəsinin I hissəsinin 5-ci
bəndini və Naxçıvan Muxtar Respublikası Ali Məclisinin Daxili Nizamnaməsinin 54-cü
maddəsini rəhbər tutaraq, Naxçıvan Muxtar Respublikasının Ali Məclisi qərara alır:
  Ovni Mehbalı oğlu Muradov Naxçıvan Muxtar Respublikasının təhsil naziri vəzifəsi-
nə təsdiq edilsin.
      

Naxçıvan Muxtar Respublikası 
Ali Məclisi sədrinin birinci müavini Bəxtiyar MƏMMƏDOV

Naxçıvan şəhəri, 25 sentyabr 2026-cı il

O.M.Muradovun Naxçıvan Muxtar Respublikasının 
təhsil naziri vəzifəsinə təsdiq edilməsi haqqında

Naxçıvan Muxtar Respublikası Ali Məclisinin
Qərarı

  Naxçıvan Muxtar Respublikası Konstitusiyasının 25-ci maddəsinin I hissəsinin 5-ci
bəndini və Naxçıvan Muxtar Respublikası Ali Məclisinin Daxili Nizamnaməsinin 54-cü
maddəsini rəhbər tutaraq, Naxçıvan Muxtar Respublikasının Ali Məclisi qərara alır:
  Elxan Tarqulu oğlu Nəcəfov Naxçıvan Muxtar Respublikasının təhsil naziri vəzifə-
sindən azad edilsin.

Naxçıvan Muxtar Respublikası 
Ali Məclisi sədrinin birinci müavini Bəxtiyar MƏMMƏDOV

Naxçıvan şəhəri, 25 sentyabr 2026-cı il

E.T.Nəcəfovun Naxçıvan Muxtar Respublikasının 
təhsil naziri vəzifəsindən azad edilməsi haqqında

Naxçıvan Muxtar Respublikası Ali Məclisinin
Qərarı

   Sentyabrın 25-də Naxçıvan Muxtar Res-
publikası Ali Məclisinin növbədənkənar
sessiyasının iclası keçirilib. 
   Naxçıvan Muxtar Respublikası Ali Məc-
lisi sədrinin birinci müavini Bəxtiyar
Məmmədov yeddinci çağırış Naxçıvan
Muxtar Respublikası Ali Məclisinin növ-
bədənkənar sessiyasını açıq elan etdikdən
sonra Azərbaycan Respublikasının Dövlət

Himni səsləndirilib. 
Bəxtiyar Məmmədov

iclasın gündəliyinə 2
məsələnin daxil edildi-
yini bildirib.  

Gündəlik təsdiq
olunduqdan sonra Ali
Məclis sədrinin birinci
müavini Bəxtiyar
Məmmədov iclasın
gündəliyində duran
məsələlərin müzakirəsi

zamanı Elxan Tarqulu oğlu Nəcəfovun
Naxçıvan Muxtar Respublikasının təhsil
naziri vəzifəsindən azad edilməsi və Ovni
Mehbalı oğlu Muradovun Naxçıvan Mux-
tar Respublikasının təhsil naziri vəzifəsinə
təsdiq edilməsi barədə Naxçıvan Muxtar
Respublikasında Azərbaycan Respublikası
Prezidentinin səlahiyyətli nümayəndəliyi-
nin təklifinə əsasən Naxçıvan Muxtar Res-

publikası Baş nazirinin təqdimatının Ali
Məclisə daxil olduğunu qeyd edib. 
   Bəxtiyar Məmmədov təqdimat və Nax-
çıvan Muxtar Respublikası Ali Məclisinin
qərar layihələrini diqqətə çatdırıb. 
   Sonra qərarlar ayrı-ayrılıqda səsə qoyu-
laraq qəbul olunub, Ovni Muradov Naxçı-
van Muxtar Respublikasının təhsil naziri
təyin edilib. 
   Ovni Muradov göstərilən etimada görə
minnətdarlıq edib, bundan sonra da muxtar

respublikada təhsil sahəsinin inkişafı isti-
qamətində səylə çalışacağını vurğulayıb. 
   Ali Məclis sədrinin birinci müavini Bəx-
tiyar Məmmədov Ovni Muradovu Naxçı-
van Muxtar Respublikasının təhsil naziri
vəzifəsinə təyin olunması münasibətilə
təbrik edərək ona bundan sonrakı fəaliyyə-
tində uğurlar arzulayıb. 
   Bununla da Ali Məclisin növbədənkənar
sessiyası bağlı elan edilib, Dövlət Himni
səsləndirilib. 

Ali Məclisin növbədənkənar sessiyasının iclası keçirilib

  Yeni Dövlət Proqramı geolo-
ji kəşfiyyat və yataqların istis-
mara cəlb olunması üçün im-
kanları genişləndirəcək
  “Dağ-mədən və metallurgiya
sahəsinin inkişafına yönəlmiş
2027-2030-cu illəri əhatə edən
Dövlət Proqramı qısa müddət
ərzində qarşıya qoyulan mü-
hüm məqsədlərə nail olmağı
hədəfləyir. Bu proqram Naxçı-
vanın mineral-xammal poten-
sialının öyrənilməsi və möv-
cud yataqların istismara cəlb
olunması imkanlarını da ge-
nişləndirəcək”.
  Bu fikirləri “Şərq qapısı”na
açıqlamasında Naxçıvan Döv-
lət Universitetinin dosenti, ka-
fedra müdiri Elnarə Seyidova
deyib. O bildirib ki, muxtar
respublikada filiz yataqları ilə
yanaşı, tikinti və sənaye üçün
mühüm əhəmiyyət daşıyan
zəngin mineral-xammal ehti-
yatları mövcuddur. “Bu sər-
vətlərin iqtisadi dəyərinin
müəyyənləşdirilməsi üçün bir
sıra yataqlarda geoloji-kəşfiy-
yat məlumatlarının yenilənmə-
sinə ehtiyac var. Naxçıvan
Muxtar Respublikası filiz və
qeyri-filiz faydalı qazıntı ehti-
yatlarının müxtəlifliyi ilə seçi-
lən bölgələrdəndir”.
  E.Seyidovanın sözlərinə
görə, yeni Dövlət Proqramı
Naxçıvanın sosial-iqtisadi in-
kişafı üzrə müəyyənləşdirilən
prioritetlərlə də uzlaşır. “Pre-
zident İlham Əliyevin müşavi-
rədə vurğuladığı kimi, Naxçı-
vanda geoloji kəşfiyyat işləri-
nə 2027-ci ildən başlanılması
nəzərdə tutulur. Bu istiqamət-
də işlərin həm dövlət xətti ilə
– “AzerGold” vasitəsilə, həm
də özəl sektorun iştirakı ilə
həyata keçirilməsi gözlənilir”.
  Ekspert hesab edir ki, ilkin
mərhələdə geoloji məlumatları
daha dolğun, infrastruktura
yaxın və emal imkanları nis-
bətən aydın olan sahələrə üs-
tünlük verilə bilər. Əvvəllər
istismar edilmiş Gümüşlü,
Parağaçay, Ağdərə, Duzdağ və
Darıdağ kimi sahələrdə möv-
cud məlumatların, o cümlədən
qalıq ehtiyatların yenidən qiy-
mətləndirilməsi perspektivli
istiqamətlərdən biri ola bilər.
  Qeyri-filiz faydalı qazıntıları
üzrə isə travertin, mərmər,
əhəngdaşı, tikinti və üzlük
daşları, inşaat gili, gəc və duz
kimi xammal növlərinin mər-
hələli şəkildə istehsala cəlb
edilməsi imkanları mövcud-
dur. Bu resurslar tikinti mate-
rialları sənayesinin, daş emalı
müəssisələrinin və yerli isteh-
sal zəncirinin inkişafına töhfə
verə bilər.
  Filiz yataqları

baxımından Ordubad filiz ra-
yonunda yerləşən Ağyurd, Pi-
yazbaşı, Şəkərdərə və Kələki
kimi sahələr qızıl, gümüş, mis
və molibden baxımından pers-
pektivli hesab olunur. Şahbuz
və Culfa ərazilərində də müx-
təlif filizləşmə sahələrinin
mövcudluğu qeyd edilir. Bu-
nunla yanaşı, muxtar respubli-
kanın ayrı-ayrı rayonlarında ti-
kinti və üzlük daşları, travertin,
mərmər, əhəngdaşı, gəc, duz və
digər qeyri-filiz xammal ehti-
yatlarının geniş yayılması is-
tehsal imkanlarını artırır.
  Elnarə Seyidova hesab edir
ki, bu prosesdə xarici və yerli

investisiyaların cəlb olunması
da mühüm istiqamətlərdən bi-
ridir. Naxçıvanın geoloji quru-
luşunun müxtəlif faydalı qa-
zıntıların formalaşması üçün
əlverişli olması investisiya ba-
xımından əlavə imkanlar yara-
dır. “Yeni yataqların istismara
verilməsi və sənaye infra -
strukturunun inkişafı həm yer-
li, həm də beynəlxalq inves-
torlar üçün yeni imkanlar aça
bilər. Dövlət Proqramının
Naxçıvanı da əhatə etməsi re-
gionda iqtisadi fəallığın artırıl-
ması, yeni istehsal sahələrinin
yaradılması və məşğulluğun
genişləndirilməsi baxımından
əhəmiyyətlidir”, – deyə dosent
qeyd edib.
  Elnarə Seyidova əlavə edib
ki, uzunmüddətli xammalın çı-
xarılması Naxçıvanda emal,
xidmət, logistika və ixtisaslı
məşğulluğu birləşdirən daya-
nıqlı dağ-mədən sənayesi zən-
cirini formalaşdıracaq. Eyni za-
manda gözləntilər real ehtiyat
göstəricilərinə, bazar şəraitinə
və ekoloji tələblərə əsaslana-
caq: “Nəticə etibarilə, “Azər-
baycan Respublikasında
2027-2030-cu illərdə dağ-
mədən (metal filizləri) və
metallurgiya sənayesinin
inkişafına dair Dövlət Proqra-
mı” Naxçıvanın mineral-xam-
mal bazasında əhəmiyyətli
inkişaf imkanları yaradır. Bu
potensialın iqtisadi dəyərə
çevrilməsini isə müasir geo-
loji məlumat, mərhələli in-
vestisiya, yerli emal nəzarəti-
nin təmini təşkil edəcək”.

Naxçıvanın mineral-xammal
potensialı üçün yeni imkanlar

    Dövlət Proqramı çərçivəsində
2027-2030-cu illərdə dağ-mədən
və metallurgiya sənayesinə, ümu-
milikdə, 5,3 milyard manat investi-
siyanın yatırılması nəzərdə tutulur.
Bunun 1,1 milyard manatı dövlət
büdcəsi, 2,2 milyard manatı dövlət
müəssisələri, 2 milyard manatı isə
özəl sektor hesabına təmin edilə-
cək. Qarşıya qoyulan hədəflərə
əsasən 2030-cu ilədək sahənin
ÜDM-də yaratdığı əlavə dəyərin
700 milyon manatdan 1,8 milyard
manata, illik ixrac potensialının isə
1,3 milyard ABŞ dollarından 3,4
milyard ABŞ dollarına çatdırılması
planlaşdırılır.
    Bu göstəricilər proqramın yal-
nız ayrı-ayrı yataqların işlənməsinə
deyil, bütövlükdə, sənaye zənciri-
nin inkişafına yönəldiyini göstərir.
Məqsəd xammalın hasilatı ilə kifa-
yətlənməyərək onun emalını, me-
tallurgiya məhsullarının istehsalını
və daha yüksək əlavə dəyər yara-
dan sənaye sahələrinin formalaşdı-
rılmasını təmin etməkdir.
    Dağ-mədən sənayesinin inkişafı
regionların iqtisadi potensialının
artırılması baxımından da mühüm
əhəmiyyət daşıyır. Xüsusilə Qərb
Sənaye Parkının yaradılması Daş-
kəsən və ətraf rayonların sənaye
imkanlarının genişləndirilməsi,
yeni istehsal sahələrinin formalaş-
dırılması və məşğulluğun artırılma-
sı üçün mühüm platforma yaradır.
Dövlət Proqramının icrası nəticə-
sində 5 mindən çox daimi iş yeri-
nin yaradılması və ildə 1 milyard
manatdan artıq müsbət maliyyə ef-
fektinin əldə edilməsi gözlənilir.
    Bu prosesin mühüm dayaqların-
dan biri də ölkənin enerji təminatı-
dır. Azərbaycanda qazlaşdırma sə-
viyyəsinin 96 faizə çatdırılması, tə-
bii qaz hasilatı və ixracının artması
sənaye müəssisələrinin etibarlı
enerji təminatı üçün əlverişli şərait
yaradır. Eyni zamanda 2026-cı ilin
ilk səkkiz ayında ümumi daxili
məhsulun 1,2 faiz, qeyri-neft səna-
yesinin isə 5,4 faiz artması qeyri-
neft sektorunun iqtisadiyyatda ro-
lunun genişləndiyini göstərir.
    İşğaldan azad edilmiş ərazilərin
zəngin mineral-xammal potensialı-
nın iqtisadi dövriyyəyə cəlb edil-
məsi də bu siyasətin mühüm istiqa-
mətlərindəndir. Kəlbəcər, Laçın və
digər ərazilərdə qızıl, mis, molib-
den və digər faydalı qazıntı yataq-
larının işlənməsi həm sənaye is-
tehsalının artırılmasına,
həm də Böyük

Qayıdış prosesinin iqtisadi əsasla-
rının möhkəmləndirilməsinə xid-
mət edir. Burada əsas məqsəd təbii
sərvətlərdən səmərəli istifadə ilə
yanaşı, həmin ərazilərdə müasir və
dayanıqlı istehsal mühitinin
yaradıl masıdır.
    Bu baxımdan, Naxçıvanın mi-
neral-xammal potensialı da xüsusi
diqqət çəkir. Prezident İlham
Əliyev müşavirədə Naxçıvanda
geoloji kəşfiyyat işlərinin, ehtimal
ki, 2027-ci ildən başlanacağını bil-
dirib. Bu istiqamətdə aparılacaq
sistemli araşdırmalar muxtar res-
publikanın yeraltı sərvətlərinin
öyrənilməsi, perspektiv yataqların
müəyyənləşdirilməsi və gələcəkdə
sənaye layihələrinin reallaşdırılması
baxımından mühüm imkanlar
yarada bilər.
    Azərbaycanın ən böyük dağ-
mədən layihələrindən biri olan Fi-
lizçay yatağının işlənməsi də Döv-
lət Proqramının mühüm istiqamət-
lərindəndir. Yatağın JORC standar-
tına əsasən təsdiqlənmiş resursları-
nın 112,71 milyon ton təşkil etməsi
onun ölkənin mineral-xammal ba-
zasında xüsusi yer tutduğunu gös-
tərir. Layihənin reallaşdırılması nə-
ticəsində mis, sink və qurğuşun
kimi strateji metalların istehsalının
artırılması, emal sənayesinin geniş-
ləndirilməsi və ixrac imkanlarının
yüksəldilməsi nəzərdə tutulur.
    Daşkəsəndə dəmir filizinin
emalı və isti briketlənmiş dəmir is-
tehsalının inkişaf etdirilməsi, Sö-
yüdlü və Ortakənd qızıl yataqların-
da yeni istehsal imkanlarının yara-
dılması da dağ-mədən və metallur-
giya sənayesinin şaxələndirilməsi
baxımından mühüm layihələrdən-
dir. Bu layihələrə yatırılacaq inves-
tisiyalar yalnız hasilatın artırılma-
sına deyil, yeni sənaye müəssisələ-
rinin və əlavə dəyər zəncirinin for-
malaşmasına imkan verəcək.
    Metallurgiya sənayesində alü-
minium istehsalının genişləndiril-
məsi də xüsusi əhəmiyyət daşıyır.
Elektroliz yolu ilə alüminium is-
tehsalının 50 min tondan 100 min
tona, yayma məhsullarının isteh-
salının isə 20 min tondan 50 min
tona çatdırılması planlaşdırılır.
Bu, yerli xammalın daha yüksək
əlavə dəyər yaradan məhsullara
çevrilməsi baxımından mühüm
addımdır.

    Bütün bu layihələrin həyata ke-
çirilməsi zamanı ekoloji təhlükə-
sizliyin qorunması da mühüm şərt-
dir. Müasir texnologiyaların tətbi-
qi, istehsal proseslərinin ekoloji
standartlara uyğun təşkili və təbii
ehtiyatlardan səmərəli istifadə dağ-
mədən sənayesinin davamlı inkişa-
fının əsas tələblərindəndir.
    Beləliklə, 2027-2030-cu illəri
əhatə edən Dövlət Proqramı Azər-
baycanın dağ-mədən və metallurgi-
ya sənayesində yeni inkişaf mərhə-
ləsinin əsas istiqamətlərini müəy-
yənləşdirir. Qarşıya qoyulan hədəf-
lər göstərir ki, ölkənin zəngin mi-
neral ehtiyatlarının iqtisadi dəyərə
çevrilməsi, emal sənayesinin ge-
nişləndirilməsi, qeyri-neft ixracı-
nın artırılması və regionlarda yeni
iqtisadi imkanların yaradılması va-
hid inkişaf strategiyasının tərkib
hissəsidir.
    Bu siyasətin nəticəsində Azər-
baycan təbii sərvətlərindən daha
səmərəli istifadə etməklə yanaşı,
həmin resursları müasir texnologi-
yalar əsasında emal edən və yük-
sək əlavə dəyər yaradan sənaye sa-
hələrini genişləndirə bilər. Dağ-
mədən və metallurgiya sahəsində
nəzərdə tutulan yeni layihələr qey-
ri-neft iqtisadiyyatının inkişafına,
regionların sənaye potensialının ar-
tırılmasına və ölkənin uzunmüd-
dətli iqtisadi dayanıqlılığının güc-
ləndirilməsinə xidmət edən mü-
hüm istiqamətlərdəndir.

Qeyri-neft sənayesində yeni mərhələ: 
dağ-mədən və metallurgiyanın inkişafı

Azərbaycan iqtisadiyyatının şaxələndirilməsi, qeyri-neft sektorunun in-
kişafı və təbii ehtiyatların daha yüksək əlavə dəyər yaradan məhsullara
çevrilməsi dövlət siyasətinin əsas istiqamətlərindəndir. Bu baxımdan,
dağ-mədən və metallurgiya sənayesinin inkişafı ölkənin sənaye potensialı -
nın genişləndirilməsi, ixrac imkanlarının artırılması və regionların iqtisa-
di fəallığının gücləndirilməsi baxımından mühüm əhəmiyyət daşıyır.

Azərbaycan Respublikasının Prezidenti cənab İlham Əliyevin sədrliyi
ilə sentyabrın 22-də dağ-mədən və metallurgiya sənayesinin inkişafına
dair Dövlət Proqramına həsr olunmuş müşavirədə sahənin inkişaf pers-
pektivləri geniş müzakirə edilib. Sentyabrın 23-də isə “Azərbaycan Res-
publikasında 2027-2030-cu illərdə dağ-mədən (metal filizləri) və metal-
lurgiya sənayesinin inkişafına dair Dövlət Proqramı” təsdiqlənib. Pro -
qram qarşıdakı illərdə bu sahənin yeni mərhələyə yüksəldilməsi üçün
kompleks tədbirləri müəyyənləşdirir.

Canməmməd CANMƏMMƏDOV
Naxçıvan Muxtar Respublikası 

Ali Məclisinin deputatı

- Ceyhun MƏMMƏDOV

  Bu gün üçrəngli bayrağımız
Qarabağın və Şərqi Zəngəzurun
hər bir guşəsində – Cəbrayılda,
Füzulidə, Zəngilanda, Qubadlı-
da, Kəlbəcərdə, Ağdamda, Şuşa-
da, Laçında, Xocalıda, Xankən-
didə dalğalanır.
  “Böyük Qayıdış” proqramının
uğurlu icrası nəticəsində düşmə-
nin 30 ildə darmadağın etdiyi,
xarabazara çevirdiyi yurd yerləri
qısa zamanda yenidən dirçəlir.
Artıq gənc nəsil azadlığına qo-
vuşmuş torpaqların, şəhər günlə-
rinin şahidinə çevrilir. Sentyabrın
20-də Xankəndi, Xocalı, Xoca-
vənd və Ağdərə şəhəri günləri
Xankəndidə atəşfəşanlıqla qeyd
olundu. Zəfər əzmi ilə abadlaşan
şəhər və kəndlərimiz həm də
dünyaya sülh mesajı verir. Sülh
insanlığa, qurub-yaratmağa, hu-
manizmə xidmət edir. Qarabağa
səfər edən rəsmilər və turistlər
də dağıntılar üzərində ucalan
yeni şəhərləri görür, burada apa-
rılan genişmiqyaslı quruculuq
işlərinin şahidi olurlar.
  Vətən müharibəsinin tarixi-
mizdəki yeri yalnız azad edilmiş
ərazilərlə, döyüş əməliyyatları-
nın nəticələri ilə ölçülmür. Bu
Zəfərin arxasında yüzlərlə igid
Vətən övladının keçdiyi döyüş
yolu, yaşadığı ağır və qürurlu
anlar dayanır. Naxçıvanın hərb-
çiləri də 44 günlük müharibədə
göstərdikləri şücaətlə bu tarixi
Zəfərin iştirakçıları oldular. On-
ların döyüş xatirələri bu gün də
yaddaşlarda yaşayır, gənc nəsil
üçün örnəyə çevrilir.
  Müharibədən illər keçsə də, hə-
min günlərdə yaşananlar döyüş-
çülərin yaddaşından silinməyib.
Bu xatirələrdə həm Zəfərin qüru-
ru, həm itkilərin ağrısı, həm də
Vətən qarşısında məsuliyyət hissi
var. Həmin döyüş yolunu keçmiş
hərbçilərlə söhbətimizdə onların
yaşadıqları günlərə, döyüş xatirə-
lərinə və bu gün gənc nəslə ötür-
dükləri təcrübəyə nəzər saldıq.

Döyüşdən gələn təcrübə

Bu döyüş yolunu keçmiş
hərbçilərdən biri kapitan

Adil Cumayevdir. İki ildir, Nax-
çıvan Əlahiddə Ümumqoşun Or-
duda xidmət edən zabit Vətən
müharibəsində bölük komandiri
kimi döyüşüb. Bu gün isə həmin

illərdə qazandığı təcrü-
bəni gənc zabit və əsgər-
lərlə bölüşür: “Kəlbəcər
və Suqovuşan istisna ol-
maqla bütün ərazilərdə
olmuşam. Ərazilərin mi-
nalardan, partlamamış
mərmilərdən, naməlum
döyüş sursatlarından tə-
mizlənməsində müharibə
vaxtı və müharibədən
sonra iştirak etmişəm.
Güclü ordu güclü dövlət
deməkdir. Azərbaycan regionda
kifayət qədər tanınmış, inkişaf et-
miş bir ölkədir. Lokal xarakterli
antiterror əməliyyatından sonra
bütün ərazilər azad oldu, sakinlər
öz doğma torpaqlarına köçürlər.
Bu gün başımız dik gəzə bilir,
zəfər dolu anlarımızdan qürurla
bəhs edirik.
  Müharibədə silah-sursat önəm-
lidir, amma, birinci növbədə,
şəxsi heyətin ruhu, döyüşə inamı
əsasdır. Bizi irəli aparan da məhz
zəfərə olan inamımız idi. Xocalı-
da, Şuşada, Xocavənddə işığı ya-
nan evlərdən gələn uşaq səsləri,
ucalan məktəb binaları, sağlam-
lıq və mədəniyyət ocaqları qəlbi-
mizi riqqətə gətirir”.
  Müsahibim qeyd edir ki, düş-
mənin illər ərzində yaratdığı mi-
fik səddi ordumuz peşəkarlıqla
yardı: “İstehkamçı olaraq bizim
işimiz müharibənin başlanğıcın-
da mina sahələrindən keçidlərin
açılmasını təmin etmək idi. Bu-
nun üçün güc və vasitələrimiz
var idi. Yaranmış vəziyyətə uy-
ğun olaraq əllə mina sahələrinə
keçidlər açılır, qoşunların fəaliy-
yəti təmin edilirdi”.
  Adil Cumayev göstərdiyi şü-
caətə görə “İgidliyə görə”, “Qu-

badlının azad olunmasına görə”,
“Cəbrayılın azad olunmasına
görə”, “Vətən müharibəsi işti-
rakçısı” medalları ilə təltif olu-
nub. O, 2022-ci ildə “Qisas”
əməliyyatında, 2023-cü ildə isə
antiterror əməliyyatlarında işti-
rak edib. Bu gün kapitan bütün
qüvvəsini gənc zabit və əsgərlə-
rin bacarıqlarının artırılmasına
yönəldir.

Döyüş ruhu zəfərə 
aparan yoldur

Kapitan Vasif Cavadzadə
də müharibədən sonra

xidmətini Naxçıvan Əlahiddə
Ümumqoşun Orduda davam et-
dirir. Heyəti ilə birlikdə Murov-
dağ istiqamətində gedən döyüş-
lərdə iştirak edən Vasif Cavadza-
də deyir ki, döyüş ruhu zəfərə
aparan əsas yoldur: “Biz bilirdik
ki, əvvəl-axır torpaqlarımızı qay-
taracağıq. Şəxsi heyətin mənəvi-
psixoloji ruhundan hiss edirdik
ki, məqsədimizə doğru irəliləyi-
rik. Komanda verilməmişdən əv-
vəl qırıcı təyyarələrin səsini eşi-
dəndə bildik ki, düşmən hücuma
keçib. Aviasiya bombaları töküb
həmlə edəndən sonra ağır artille-
riya hərəkətə keçdi. Ərazi çətin,

sıldırım qayalıq idi. Bir neçə dö-
yüş yoldaşımızın şəhid olması
xəbərinə rəğmən ruh yüksəkliyi-
mizi itirmədik. Yüksəklikləri,
postları aldıqca irəliləyirdik.
   Ermənilər bizim atəş mövqelə-
rimizi hədəfə alırdılar. Dərələrdən
qalxan avtomobilləri vururdular
ki, təminat gəlməsin. Sürücüləri-
miz mərmi yağışı altında həmin
vəziyyətdə təminatı gətirirdilər.
Biz müharibə vaxtı xalqımızın
birliyini də gördük. O anları heç
vaxt unutmarıq. Mülki insanların
ərzaq təminatından tutmuş isti ge-
yimə qədər göndərdikləri bizim

üçün böyük mənəvi dayaq
idi. Xalq-ordu birliyi qələ-
bəni tez bir zamanda təmin
etdi.
Sentyabr ayı gələndə hər

dəfə yenidən dönüb geriyə
boylanıram. Zəfər dolu an-
ları, irəlilədikcə düşmən
tapdağından azad etdiyi-
miz şəhərləri, kəndləri qü-
rurla xatırlayıram. Bir də
itirdiyimiz döyüş yoldaşla-
rımızı – baş leytenant Sahil

Məmmədovu, Qənbər Qənbərli-
ni, Elşad Həsənovu və adını sa-
dalamadığım onlarla qardaşımızı.
Tabeçilik münasibətindən başqa,
aramızda qardaşlıq, doğmalıq ya-
ranmışdı. Şəhidlərimiz heç vaxt
unudulmayacaq”.
   Kapitan Vasif Cavadzadə 2022-ci
ildə Daşkəsən istiqamətində Bala
Göyçə əməliyyatında,
2023-cü ildə Ağdərə
istiqamətində antiter-
ror əməliyyatında şü-
caət göstərib. Kəlbə-
cər rayonu, Zod isti-
qamətində erməni
təxribatının qarşısının
alınmasında iştirak
edib. Xidməti döv-
ründə “Azərbaycan
Ordusunun 100 illi-
yi” (1918-2018) yu-
biley medalı, müharibədən sonra
isə “Kəlbəcərin azad olunmasına
görə”, “İgidliyə görə”, “Şücaətə
görə”, “Qüsursuz xidmətə görə”
III dərəcəli və “Vətən müharibə-
si iştirakçısı” medalları ilə təltif
olunub.

İtkilərimiz nəticəsiz qalmadı

Digər müsahibim baş
leytenant Amid Cəfər -

ovdur. O, Vətən müharibəsi
başlayan zaman 4-cü kursda
təhsil alırdı: “Vətən müharibəsi
başlayanda 4-cü kursa yeni
keçmişdik. Döyüş yolumuz Fü-
zuli istiqamətindən başladı.
Cəbrayıl, Qubadlı, Zəngilan,
Xocavənd istiqamətində döyüş-
lərdə iştirak etdik. Hamıda bir
ruh yüksəkliyi var idi. Biz o
torpaqları görməsək də, çoxdan
gözlədiyimiz məqam idi. Düz-
dür, müharibədə yaxın yoldaş-
larımızı itirdik. Orada olan bir-
lik, torpaqlarımızın azadlığı
uğrunda yaranmış düşmənə
qarşı mübarizə əzmi hələ də
yaddaşımdadır.
  Şəhid yoldaşlarımızın qanı
bahasına azad olmuş torpaqla-
ra ayaq basanda, üzərindən
neçə il keçməsinə baxmaya-
raq, həmin anlar, keçirdiyim
hisslər hələ də gözümün qarşı-
sında canlanır. Məzuniyyət
vaxtı Şuşaya, Laçına, Ağdama
gedirəm. Çox yaxın dostum,
silahdaşım leytenant Vüsal
Murad ov Daşaltı istiqamətində
şəhid olmuşdu. Həmin yerdə
onu ehtiramla anıram. Bu mə-
nim üçün ağırdır. Amma bizim
itkilərimiz nəticəsiz qalmadı.
30 ilə yaxın əsarətdə qalan tor-
paqlarımızı düşməndən azad
etdik. Bu gün azad və suveren
bir dövlətdə yaşayır, qalib
orduda xidmət edirik.

Bu bizim üçün fəxrdir.
  Ərazilər erməni faşistləri tərə-
findən dağıdılmış, evlər yandı-
rılmışdı. Qısa müddətdə Qaraba-
ğın, Şərqi Zəngəzurun belə bir
xarabalıqdan gözəl mənzərəyə
çevriləcəyini təsəvvür etmirdik.
Bu gün həmin torpaqlara ayaq
basdıqca görürük ki, güllə yağı-
şından solan yerlərdə indi güllər
açıb. Dövlət başçımızın iradəsi,
dövlətimizin gücü sayəsində”.
  Eyni amal və məqsəd uğrunda
şücaət göstərmiş döyüşçülərimi-
zin xatirələri, 44 günlük mühari-
bəyə dönüb baxarkən hələ də tə-
sirini itirməyən hiss və düşüncə-
ləri, bəzən üz cizgilərində, bəzən
baxışlarında özünü büruzə verən
o cəsur ruh, yoldaşlıq və birlik
hissi, zəfər əzmi ilə şərəflə da-
vam etdirilən yol təhlükəsiz gə-
ləcəyimizin, etibarlı müdafiəmi-
zin qarantıdır.
  Bütün bunlar Azərbaycanın
təhlükəsiz gələcəyinə, etibarlı
müdafiəsinə və güclü ordusuna
olan inamı daha da möhkəmlən-
dirir. Şəhidlərimizin əziz xatirəsi
daim qəlbimizdə yaşayacaq,
döyüşçülərimizin keçdiyi şərəfli
yol isə gələcək nəsillər üçün
örnək olacaq.

- Ruhiyyə RƏSUlOVA

  27 sentyabr – bizi böyük Zəfərə aparan o tarixi gündən altı il ötür. Müzəffər Ali Baş Komandanın rəhbərliyi ilə şanlı ordumuz illərdir, düşmən
tapdağında olan torpaqlarımızı azad etdi. Ordumuz bizə qələbə sevincini yaşatmaqla yanaşı, gücünü və qüdrətini bütün dünyaya nümayiş etdirdi.
  Bu gün azad və suveren ölkənin vətəndaşları kimi cənnət Qarabağı ziyarət edir, şəhidlərimizi rəhmətlə anır, döyüşçülərimizin şücaəti ilə qürur
duyur, həmin dövrdəki xalq-ordu birliyini şükranlıqla xatırlayırıq. İllər ötdükcə Vətən müharibəsinin tarixi əhəmiyyəti daha aydın görünür:
xalqımızın 30 illik həsrətinə son qoyulması, Azərbaycan tarixində yeni qəhrəmanlıq səhifəsinin yazılması, regionda sülh və sabitliyin təmin
olunması, qaçqın və məcburi köçkünlərin öz yurdlarına dönüşü…

  Qəzet uzun illərdir ki, muxtar respublika sakinlərinin
informasiya əldə etməsində, muxtar respublikada, ölkə-
də və dünyada baş verən hadisələrin izlənilməsində
mühüm rol oynayır. Vahid ideyaya – dövlətimizin ma-
raqlarına, milli dəyərlər sistemimizin qorunmasına və
gələcəyə daşınmasına xidmət edir. İnternetin sürətli in-
kişafına baxmayaraq, “Şərq qapısı” bu gün də aktuallı-
ğını qoruyur, durmadan cəmiyyətin maariflənməsinə öz
töhfəsini verir. Qəzet yalnız zəruri məlumatları, bədii-
publisistik yazıları, xəbərləri oxuculara çatdıran nəşr
deyil, həm də milli jurnalistikamız üçün böyük bir təc-
rübə məktəbidir.
  “Şərq qapısı” qəzeti müstəqilliyin ilk illərində də
mühüm missiya daşıyıb. Əhalinin həmrəyliyə çağrıl-
masında, mürəkkəb ictimai-siyasi proseslərdən doğru
nəticə çıxarılmasında və vətənpərvərlik ruhunun forma-
laşmasında özünəməxsus rol oynayıb.
  20 Yanvar hadisələri zamanı Azərbaycan həqiqətləri-
ni xalqa və dünya ictimaiyyətinə çatdırmaq missiyasını
da qəzet layiqincə yerinə yetirib. Həmin dövrdə “Şərq
qapısı” Azərbaycanın çoxsaylı mətbuat orqanları ara-
sında ilk dəfə olaraq ölkəmizi düçar olduğu bəlalardan
xilas etməyin yeganə yolunun görkəmli dövlət xadimi
Heydər Əliyevin yenidən hakimiyyətə qayıtmasında
görən və bu mövqeni müxtəlif yazılarla ifadə edən mət-
buat orqanlarından biri olub. Ulu Öndərin rəhbərliyi al-
tında milli dövlətçiliyimizin bərpası ilə bağlı Naxçıvan
Parlamentində qəbul edilən tarixi-siyasi qərarlar da qə-
zetin səhifələrində geniş oxucu kütləsinə və ölkə icti-
maiyyətinə çatdırılıb. Göründüyü kimi, “Şərq qapısı”
dövrün ictimai-siyasi proseslərində daim fəal mövqe
tutan mətbu orqan olmaqla yanaşı, muxtar respublika-
nın ictimai-siyasi, mədəni və ədəbi mühitinin formalaş-
masına da mühüm töhfələr verib. 
  Bu gün muxtar respublikada mətbuatın inkişafı üçün
yaradılan imkanlar jurnalistlər qarşısında yeni vəzifələr
qoyur. “Şərq qapısı”nın əməkdaşları da öz fəaliyyətləri-
ni dövrün tələblərinə uyğun qurmağa çalışır muxtar res-
publikada və ölkəmizdə baş verən hadisələri daha ətraf-
lı, təhlilli və sistemli şəkildə oxuculara təqdim edirlər.
Yazıların sadə və anlaşıqlı dildə hazırlanması, diqqətçə-
kən başlıqların seçilməsi, foto və digər vizual material-
lardan məqsədyönlü istifadə nəşrin oxunaqlığını artırır. 
  Qəzet əməkdaşlarının fəaliyyətində “Media haqqın-
da” Azərbaycan Respublikasının Qanununun və jurna-
listlərin etik davranış qaydalarının əsas götürülməsi,
dövlət və ictimai maraqların diqqət mərkəzində saxla-
nılması da mühüm məqamdır. Hazırlanan keyfiyyətli,
oxunaqlı və obyektiv materiallar qəzetin oxucu ilə bağ-
larını daha da möhkəmləndirir.
  Bu il “Şərq qapısı” qəzetinin 105 illiyi tamam olur.
Bir əsrdən artıq müddətdə muxtar respublikanın icti-
mai-siyasi, mədəni və ədəbi həyatının mühüm səhifələ-
rinə şahidlik edən qəzet bu gün də öz ənənələrini da-
vam etdirir. 
  Bu əlamətdar yubiley münasibətilə “Şərq qapısı” qə-
zetinin  kollektivini və bütün mətbuat nümayəndələrini
ürəkdən təbrik edir, fəaliyyətlərində uğurlar arzulayı-
ram. Qoy qələmləri həmişə saf amala, təmiz məsləyə,
milli dəyərlərin yaşadılmasına xidmət etsin!

Rövşən HÜSeyNOV
Azərbaycan Respublikasının 

Əməkdar mədəniyyət işçisi

Muxtar respublikamızın 
bir əsrlik tarixinə güzgü 

tutan qəzet

  Hər bir mətbu orqan, hər bir kütləvi in-
formasiya vasitəsi özlüyündə bir məktəb-
dir. Bu orqanların üzərinə şərəfli və mə-
suliyyətli vəzifələr düşür. Çünki onların
ən ümdə vəzifəsi xalqına xidmət etməkdir.
Bir əsrdən çox yol gələn, Mirzə Cəlil ənə-
nələrinə sadiq qalan, muxtar respublika-
mızın tarixinə güzgü tutan, günümüzün
salnaməsini yaradan “Şərq qapısı” qəzeti
də belə mətbuat orqanlarından biridir.
Akademik İsa Həbibbəylinin ifadə etdiyi
kimi: “Şərq qapısı” qəzeti “muxtar res-
publikamızın publisistik salnaməsidir”. 

    Azərbaycan Prokurorluğu vətən-
daşların hüquq və azadlıqlarının, cə-
miyyətin və milli dövlətçiliyin maraq-
larının etibarlı müdafiəsində, hüquq
qaydasının və qanunçuluğun möhkəm-
ləndirilməsində xüsusi rol oynayır.
Ölkəmizdə milli prokurorluq orqanla-
rının əsasının 1918-ci il oktyabr ayının
1-də qoyulmasına baxmayaraq, onun
milli dövlətçilik maraqlarına, qanunun
aliliyinə, insan və vətəndaş hüquq və
azadlıqlarının müdafiəsinə xidmət
edən sivil, demokratik dövlət təsisatı
kimi formalaşması və səmərəli fəaliy-
yəti Ulu Öndər Heydər Əliyevin adı
ilə bağlıdır.
    Ulu Öndərin 1993-cü ildə Azərbay-
canda ali hakimiyyətə qayıdışından
sonra respublikamızda qanunun aliliyi
təmin olunaraq vətəndaşların hüquq və
azadlıqlarının yüksək səviyyədə mü-
dafiəsi mühüm prinsip kimi elan edil-
mişdir. Bu tədbirlərin tərkib hissəsi
kimi Ümummilli Liderin rəhbərliyi ilə
hazırlanaraq 12 noyabr 1995-ci ildə
ümumxalq səsverməsi yolu ilə qəbul
edilmiş Azərbaycan Rеspublikаsının
Konstitusiyası prokurorluq orqanları-
nın fəaliyyətinin keyfiyyətcə yeniləş-
məsinə və demokratikləşməsinə möh-
kəm zəmin yaratmışdır. Əsas Qanunda
ilk dəfə olaraq respublikamızın dövlət
təsisatı sistemində prokurorluğun yeri
müəyyənləşdirilmiş, onun statusu, təş-
kili və fəaliyyət prinsipləri, səlahiyyət
dairəsi və vəzifələri təsbit edilmişdir.
Belə ki, Konstitusiyanın “Azərbaycan
Respublikasının Prokurorluğu” adla-
nan 133-cü maddəsində Azərbaycan
Respublikasının Prokurorluğu qanunla
nəzərdə tutulmuş qaydada və hallarda
qanunların icra və tətbiq olunmasına
nəzarət, qanunla nəzərdə tutulmuş hal-
larda cinayət işləri başlamaq və istin-
taq aparmaq, məhkəmədə dövlət
ittiha mını müdafiə etmək və məhkə-
mədə iddia qaldırmaq, məhkəmə qə-
rarlarından protest vermək kimi vəzi-
fələr qeyd olunmuşdur. 
    Ulu Öndər Heydər Əliyevin proku-
rorluq işçilərinə ünvanlanmış dəyərli
tövsiyələri və prokurorluq peşəsinə
verdiyi qiymət hər bir əməkdaşda bö-
yük ruh yüksəkliyi yaratmışdır.
Ümummilli Liderin “Prokurorluq pe-
şəsi ağır, çətin peşədir. Amma eyni za-
manda çox şərəfli, hörmətli peşədir.
Mən arzu edirəm ki, siz həmişə bu pe-
şəni şərəflə daşıyasınız” sözlərini pro-
kurorluq işçiləri öz fəaliyyətlərində
əsas istiqamət kimi götürürlər.
    1996-cı ildə Ümummilli Lidеr
Heydər Əliyevin Sərəncamı ilə Hüqu-
qi islahatlar komissiyasının yаrаdılmаsı
məhkəmə-hüquq islahatlarının həyata
keçirilməsində qanunun aliliyinin tə-
min olunmasını, beynəlxalq hüquq
normalarının milli qanunvericilikdə
nəzərə alınmasını və bu kimi digər
əhəmiyyətli məsələləri nəzərdə tutur-
du. Bu da Ulu Öndərin göstərişi ilə
qısa zaman kəsiyində uğurla həyata
keçirilməklə prokurorluq orqanlarının
fəaliyyətinin keyfiyyətcə yeniləşməsi-

nə və müasirləşdirilməsinə rəvac ver-
mişdir. Bu islahatlar çərçivəsində bey-
nəlxalq standartlara və demokratik
prinsiplərə, milli dövlətçilik ənənələri-
nə uyğun hazırlanmış “Prokurorluq or-
qanlarında qulluq keçmə haqqında”
Qanunun və digər qanunvericilik akt-
larının qəbul edilməsi, “Prokurorluğa
işə qəbul olunmaq üçün namizədlərlə
müsabiqə keçirilməsi qaydaları haq-
qında” Əsasnamənin və digər norma-
tiv sənədlərin təsdiq edilməsi nəticə-
sində prokurorluğun fəaliyyətinin hü-
quqi tənzimlənmə prosesi yeni mərhə-
ləyə qaldırılmışdır. Azərbaycan Res-
publikası Konstitusiyasının əsas prin-
siplərini özündə əks etdirən və proku-
rorluğun qarşısında duran bu və digər
məqsədlərin həyata keçirilməsində
7 dekabr 1999-cu il tarixdə qəbul
olunmuş “Prokurorluq haqqında”
Azərbaycan Respublikasının Qanunu
mühüm əhəmiyyət daşıyır. Mütərəqqi
ruhlu bu Qanun prokurorluğun fəaliy-
yətinin forma və metodlarının demo-
kratik dəyərlərə uyğunlaşdırılmasına
ciddi hüquqi zəmin formalaşdırmışdır.
    Hüquq sisteminin inkişafında pro-
kurorluğun rolunun gücləndirilməsi is-
tiqamətində müntəzəm tədbirlər görül-
məklə 2002-ci il sentyabrın 19-da
qüvvəyə minmiş “Azərbaycan Res-
publikasının Konstitusiyasına dəyişik-
liklər edilməsi haqqında” Referendum
aktına əsasən prokurorluğa qanunveri-
cilik təşəbbüsü hüququ verilmişdir.
    Bu gün ölkəmizdə həyata keçirilən
ardıcıl məhkəmə-hüquq islahatları hü-
quq sisteminin demokratik standartla-
ra cavab verən səviyyədə formalaşma-
sına, insan hüquq və azadlıqlarının
daha mötəbər formada qorunmasına,
o cümlədən prokurorluq orqanlarının
tam yeniləşərək müasir məzmunlu si-
vil bir orqana çevrilməsinə zəmin ya-
ratmışdır. Ulu Öndərin siyasi kursunu
uğurla davam etdirən ölkə Prezidenti
cənab İlham Əliyevin rəhbərliyi ilə
prokurorluq orqanlarının fəaliyyətinin
daha da müasirləşdirilməsi və təkmil-
ləşdirilməsi istiqamətində zəruri təd-
birlər həyata keçirilmişdir. 
    Azərbaycan Respublikasının Prezi-
denti cənab İlham Əliyev demişdir:
“Prokurorlar demokratik cəmiyyətdə
prokurorluğa xas olan funksiyaları
yerinə yetirərkən cəmiyyətimizin və
dövlətimizin maraqlarının qorunma-
sında prinsipiallıq və peşəkarlıq nü-
mayiş etdirir, cinayətkarlıqla mübari-
zədə, qanunçuluğun təmin edilməsin-
də, bütövlükdə, hüquq sisteminin in-
kişafında əhəmiyyətli rol oynayırlar”.
Ölkə başçısının prokurorluq orqanları
qarşısında müəyyən etdiyi, dövlətçili-
yə sadiq, qanunun aliliyinə hörmət
edən, sağlam mənəviyyata, geniş dün-
yagörüşünə, yüksək nəzəri biliklərə
malik yeni nəsil prokurorluq əməkdaş-
larının formalaşdırılması prosesi uğur-
la həyata keçirilir. Prokurorluğun
ölkənin hüquq sistemində rolunun artı-
rılması, dövlətimizin daha yüksək in-
kişaf mərhələsində prokurorluq orqan-

larına daha böyük inam və etimad gös-
tərilməsinin nəticəsi olaraq bu dövlət
təsisatı qarşısında yeni vəzifələrin
müəyyən olunması prosesi həyata ke-
çirilir.
    “Azərbaycan Respublikası Prezi-
dentinin 2011-ci il 27 dekabr tarixli
Sərəncamı ilə təsdiq edilmiş “Azər-
baycan Respublikasında insan hüquq
və azadlıqlarının müdafiəsinin səmə-
rəliliyini artırmaq sahəsində Milli
Fəaliyyət Proqramı”nın icrası ilə əla-
qədar Azərbaycan Respublikası Pro-
kurorluğunun Tədbirlər Planı” proku-
rorluq orqanlarının fəaliyyətinin insan
hüquqlarının təminatı baxımından tək-
milləşdirilməsi sahəsində tədbirləri zə-
ruri etmişdir. Prokurorluq orqanları ilə
ictimaiyyətin əlaqələrinin qarşılıqlı
etimad prinsipi əsasında qurulması, bu
orqana edilən müraciətlərin vaxtında
araşdırılması və zəruri tədbirlərin gö-
rülməsi də son illərin uğurlu fəaliyyət
istiqamətlərindən birinə çevrilmişdir. 
    Prokurorluğun fəaliyyətində ən va-
cib istiqamətlərdən biri də müasir döv-
rün tələblərinə uyğun olaraq cinayət
mühakimə icraatında rəqəmsallaşma
prosesinin həyata keçirilməsidir ki, bu
sahədə irəliləyişlər əldə edilmiş, Azər-
baycan Respublikası Prezidentinin
2021-ci il 7 may tarixli Fərmanı ilə ya-
radılmış “Elektron Prokurorluq” İnfor-
masiya Sistemi fəaliyyətə başlamışdır.
    Prokurorluq orqanlarının ölkənin
hazırkı inkişaf səviyyəsinə uyğun ola-
raq qarşıda duran vəzifələrin icrasını tə-
min etmək məqsədilə fəaliyyətinin çağ-
daş dövrün ictimai münasibətlərinə uy-
ğun təkmilləşdirilməsi məqsədinə xid-
mət edən Azərbaycan Respublikası
Prokurorluğunun 2024-2026-cı illər
üzrə Strateji İnkişaf Konsepsiyası qəbul
edilmişdir. Konsepsiyada ölkəmizin
qarşısında duran müasir çağırışlar və
vəzifələr nəzərə alınmaqla prokurorlu-
ğun inkişafının mühüm aspektləri, isti-
qamət və məqsədləri və digər uzun-
müddətli hədəfləri müəyyən edilmişdir.
    Azərbaycan Prokurorluğunun tər-
kib hissəsi olan Naxçıvan Muxtar Res-
publikasının prokurorluq orqanları da
həmişə öz üzərində yüksək dövlət
qayğısını hiss edir. Muxtar respublika-
nın sosial-iqtisadi inkişafına uyğun
olaraq hüquq institutlarının təkmilləş-
dirilməsinə, insan hüquqlarının müda-
fiəsi mexanizminin və ədalət mühaki-
məsinin səmərəliliyinin artırılmasına,
əhalinin keyfiyyətli hüquqi yardımla
təmin edilməsinə xüsusi diqqət yetiri-
lir. Azərbaycan Respublikası Preziden-
tinin “Naxçıvan Muxtar Respublika-
sında hüquq institutlarının inkişafı
haqqında” 2006-cı il 2 noyabr tarixli
Fərmanı muxtar respublikada hüquq-
mühafizə orqanlarının fəaliyyəti üçün
yeni mərhələnin əsasını qoyub. Naxçı-
van Muxtar Respublikası Prokurorlu-
ğunun mərkəzi aparatı müasir texniki
vasitə və kriminalistik avadanlıqlarla
təmin edilib. 
     Azərbaycan Respublikası Prezidenti-
nin 2020-ci il 10 iyun tarixli Sərəncamı
ilə Azərbaycan Respublikası Baş Proku-
rorluğunda struktur islahatlarının həyata
keçirildiyi nəzərə alınaraq Naxçıvan
Muxtar Respublikası Prokurorluğunun
mərkəzi aparatının strukturu Azərbay-
can Respublikası Baş Prokurorluğunun
strukturuna uyğunlaşdırılmışdır.
     108 yaşlı Azərbaycan Prokurorluğu
Azərbaycan xalqının Ümummilli Lideri
Heydər Əliyevin də dediyi kimi: “Azər-
baycan Prokurorluğu bundan sonra da
Azərbaycan dövlətçiliyinə sadiq olacaq,
Azərbaycanın müstəqilliyinin möhkəm-
lənməsi və inkişaf etməsi prosesində
fəal iştirak edəcək və Azərbaycanda qa-
nunun aliliyinin təmin olunmasında öz
xidmətlərini göstərəcəkdir”.

Faiq SƏFƏROV
Naxçıvan Muxtar Respublikası 

Prokurorluğunun şöbə rəisi,                
baş ədliyyə müşaviri, 

prokurorluğun fəxri işçisi

Prokurorluq orqanları dövlətçilik maraqlarına,
insan və vətəndaş hüquq və azadlıqlarının 

müdafiəsinə xidmət edir
  Ümummilli Lider Heydər Əliyevin 1998-ci il 17 iyul ta-
rixli Sərəncamı ilə milli prokurorluq orqanlarının yarandı-
ğı gün – oktyabr ayının 1-i “Prokurorluq işçilərinin peşə
bayramı günü” kimi qeyd olunur. 

  Səhəri necə açdığını özü də bilmədi. On
günə yaxın davam edən fasilədən sonra
məktəbə qayıdışı əlamətdar bir günə –
müəllimlər gününə təsadüf etmişdi. Adəti
üzrə formasını geyindi, çantasını çiyninə
asıb məktəbə yollandı. Sinif otağına daxil
olanda gözləri ilk müəlliminin gözlərinə
sataşdı. Müəllim qollarını açıb sevimli şa-
girdini ağuşuna aldı, üzündən öpüb qula-
ğına pıçıldadı: –  “Xoş gəlmisən, əziz şa-
girdim, gözəl balam. Sənsiz buralar olma-
sın”. Həmin sözlər bütün sinfin üzünə se-
vinc gətirdi. O vaxt bu sözlərin mahiyyəti-
ni başa düşə bilməzdi. Ancaq zaman öt-
dükcə anladı ki, ilk müəllimin insanın hə-
yatında qoyduğu iz bəzən elə bir  cümlə-
dən başlayır...
  Mənim ilk müəllimimlə həqiqi tanışlı-
ğım da məhz həmin gün başladı. O za-
mana qədər üzündəki sərt ifadədən, ciddi
duruşundan çəkinirdim. Ancaq ilk dəfə
məni qollarının arasına alıb bağrına ba-
sanda və qulağıma o sözləri pıçıldayanda

onun necə böyük ürəyə sahib
olduğunu anladım. Mən onu
elə həmin gün şəfqətli qolla-
rının arasında tanıdım.
  Ömrünü səməndər quşutək
oda-közə vurub əridən, şa-
girdlərinin işıqlı sabahı nami-
nə gözlərinin nurunu, saçları-
nın ağını qurban verən ən ali
peşə sahibidir müəllim. Ana-
larımızın şirin laylasından,
nənələrimizin yaddaşımıza
həkk etdiyi nağıllardan etiba-
rən qəlbimizdə cücərən Vətən
və millət sevgisi müəllimləri-
mizin zəhməti, qayğısı və
sonsuz məhəbbəti sayəsində köksümüzdə
əzəmətli bir ağac kimi boy atır, budaqla-
nır, bəhrəsini verir. Onlar bizə yalnız elm
və bilik öyrətmir, həm də həyatı dərk et-
məyi, doğma torpağa, xalqa, milli dəyərlə-
rə bağlı olmağı aşılayırlar. Həyatın ən çə-
tin anlarında müəllimlərimizin öyüd-nəsi-
həti yolumuza işıq salır, tərəddüdlərimizə
istiqamət verir. Onların mənalı ömür yolu,
zəngin həyat təcrübəsi illər keçdikcə neçə-
neçə şagirdin həyat amalına çevrilir. Daşı-
dıqları “müəllim” adı gözlərimizdə o qə-
dər ucalır ki, zaman keçdikcə onların sö-
zünü, davranışını, hətta atdıqları hər bir
addımı belə özümüz üçün örnək hesab
edirik.Və bir gün, bəlkə də, fərqinə var-
madan anlayırıq: sən demə, müəllim adını
daşıyan bu müqəddəs insanlar bizim həya-
tımızın gələcək qurucularından imiş. On-
ların verdiyi ilk dərslər, söylədiyi hər bir
kəlmə, göstərdiyi hər bir istiqamət taleyi-
mizin formalaşmasında silinməz izlər
buraxırmış.
  Heç kimə sirr deyil ki, müəllimlərin fə-
dakarlığı, zəhməti və sonsuz səbrinin sayə-
sində həyat və fəaliyyət yolumuzun ilk cı-
ğırları açılır. Bu cığırlar zamanla geniş yol-
lara, böyük məqsədlərə və uğurlara aparır.
Ona görə də müəllimə göstərilən ehtiram,
əslində, insanın öz gələcəyinə, cəmiyyəti-
nə və Vətəninə göstərdiyi ehtiramdır.

Müəllim adı isə zaman keçdikcə köhnəl-
məyən, dəyəri azalmayan, əksinə, hər yeni
nəsillə daha da ucalan müqəddəs bir addır.
O, qaranlıq yolları işıqlandıran bir nurdur,
çətinliklər qarşısında ürəklərimizə hərarət
bəxş edən əbədi məşəl və qollarımıza güc
verən böyük ürək sahibidir...
  Həyat adlı bu dünyada hər kəs bir rolda
olur. İllər yaş üstünə yaş gətirdikcə, ömür-
dən ötüb keçən zaman bizi kərpic-kərpic
ucaltdıqca, pillə-pillə hördükcə həyatımı-
za onlarla, yüzlərlə insan daxil olur. Hə-
min insanlarla yol yoldaşlığı edə-edə illəri
geridə qoyuruq. 50 yaş, 60 yaş... Bəzən ta-
lenin rast gətirdiyi insanları elə tale yolla-
rında itiririk, bəzən itirdiklərimizi zamanla
qazanırıq, qiymətini illər ötdükcə anlayı-
rıq. Ancaq müəllim ömrü elə bir dəyərə
malikdir ki, o, zaman və məkan anlayışı-
nın fövqündə dayanır. Hansı yaşda olursan
ol, cəmiyyətdə hansı yeri tutursan tut,
mövzu gəlib ilk müəllimə çatanda qəlbin-
dən incə bir sızıltı qopur. Yenə o qayğısız
uşaqlığın yadına düşür. İllər sanki əllərini
tutub səni həmin günlərə aparır. Ömür ki-
tabına həkk olunmuş xatirələr gözlərin
qarşısında roman kimi səhifələnir. Parta
arxasında keçirdiyin günlərin, əlindən tu-
tub sənə yazmağı öyrədən o qadının ilk to-
xunuşu, ilk təbəssümü ömürlük yaddaşı-
nın ən şirin, əvəzsiz xatirəsinə çevrilir.

İndi nə zaman məktəbli
illərinin fotolarına, əlifba
bayramında çəkilmiş vi-
deokasetlərə baxsam, ilk
müəllimimi böyük sevgi və
məhəbbətlə yada salıram.
Hətta mənə elə gəlir ki, fo-
tolardan boylanan saf və
qayğısız uşaqlığım məni
bir anlıq da olsa, həmin il-
lərə aparır. Sinif otağımıza
daxil olanda neftlə silinmiş
köhnə, səs-küylü döşəmə-
lərdən ətrafa yayılan qoxu,
lövhəni silmək üçün nənə-
lərimizin evdə tikib hazır-

ladığı siləcək, partalarımızın üzərinə səril-
miş, hər həftə yuyub təmizləmək növbəsi
bir şagirdə qismət olan ağ örtüklər... Bun-
ların hamısı həmin illərin gözlə görünən
şirin xatirələri idi. 
  ...İllər keçdi. Biz böyüdük, məktəb hə-
yatını başa vurduq, yollarımız ayrıldı. La-
kin ilk müəllimimizin bizə aşıladığı də-
yərlər yaddaşımızdan silinmədi. Bu gün
də çətin situasiya qarşısında qalsam, xa-
tırladığım azsaylı insanlar arasında ilk
müəllimim də olur. Düşünürəm ki, o ya-
nımda olsaydı, mənə yol göstərərdi, isti-
qamət verərdi. Çünki o, qaranlıqda yolu-
muza nur çiləyən bir işıq idi. Bir vaxtlar
sinif otağında müəllim ziyasından şagird-
lərinin qəlbinə süzülən həmin işıq illər
keçdikcə başqa həyatlarda, başqa talelər-
də yaşamağa davam edir. Günlərin birin-
də ilk müəllimimlə yenidən qarşılaşsam,
yəqin ki, illərin gətirdiyi bütün sözləri bir
anın içində unutmuş kimi, sanki danışa-
caq heç bir sözüm yoxmuş kimi sakitcə
əllərindən öpüb ona yalnız bunu deyəcə-
yəm: şagirdlərindən işığını əsirgəmə.
Mən bu kəlmələrlə həm də ona illər əvvəl
qulağıma pıçıldadığı sözləri xatırlatmağa
çalışacağam: “Xoş gəlmisən, əziz şagir-
dim, gözəl balam. Sənsiz buralar olma-
sın”. Bilirəm ki, xatırlayacaq...

- Məcid RƏŞADƏTOĞlU

İşığını əsirgəmə...

   Hər yeni dərs ili məktəb həyatına yalnız
yeni şagirdlər deyil, yeni müəllimlər də qa-
zandırır. Gənc müəllimlərin təhsil sahəsinə
qoşulması isə məktəb mühitinə yeni nəfəs,
fərqli yanaşma və müasir baxış gətirir. On-
lar bir tərəfdən illərin təcrübəsinə söykə-
nən pedaqoji ənənələri öyrənir, digər tərəf-
dən dünyagörüşləri və yenilikçi yanaşma-
ları ilə tədris prosesinə töhfə verirlər. Bir
neçə il əvvəl özləri həmin partalarda əylə-
şən gənclər artıq sinfin qarşısında müəllim
kimi dayanırlar. İllərlə qazandıqları biliklə-
ri indi başqalarına ötürmək, şagirdlərin su-
allarına cavab vermək, inkişafına istiqamət
vermək artıq onların məsuliyyətidir. Onla-
rın müəllimlik yoluna, ilk təəssüratlarına,
qarşılaşdıqları çətinliklərə və bu peşə ilə
bağlı düşüncələrinə nəzər salmaq üçün pe-
daqoji fəaliyyətə yeni başlayan gənc müəl-
limlərlə söhbətləşdik.

Rəşad Bayramov:
“Müəllimlik həm məsuliyyət, həm də
cəmiyyətin gələcəyinə töhfədir”

   Belə gənc müəllimlərdən biri Göyçay ra-
yonunun İnçə kəndindən olan Rəşad Bay -

ramovdur. Lənkəran Dövlət Universitetində
Tarix-coğrafiya müəllimliyi ixtisası üzrə ba-
kalavr təhsili alan Rəşad müəllim tələbəlik
illərində həm ixtisası üzrə biliklərini artırıb,
həm də özünü gələcək peşəsinə hazırlamağa
çalışıb. Coğrafiyaya marağı və öyrəndikləri-
ni başqaları ilə bölüşmək istəyi onu müəl-

limlik peşəsinə gətirib. Bu il pedaqoji fəaliy-
yətə başlayan Rəşad müəllim hazırda Babək
rayonunun Göynük kənd tam orta məktəbin-
də coğrafiya fənnini tədris edir. Doğma yur-
dundan başqa bir kəndə gələrək müəllim
kimi fəaliyyətə başlamasını həm yeni mühit,
həm də özünü peşəkar baxımdan sınamaq
imkanı kimi qiymətləndirir. İlk dəfə sinif
otağına müəllim kimi daxil olmaq onun
üçün həm həyəcanlı, həm də qürurverici an
olub. Qarşısında şagirdlərini görəndə illərlə
qazandığı bilikləri onlara çatdırmaq istəyinə
məsuliyyət hissinin də qoşulduğunu deyir.
Rəşad müəllim hesab edir ki, şagirdlərlə yaş
fərqinin az olması onları daha yaxşı anlama-
ğa və daha rahat ünsiyyət qurmağa imkan
verir. Tədris etdiyi coğrafiya fənnində xəritə,
şəkil və real həyatdan nümunələrdən istifa-
dənin dərsin daha yaxşı mənimsənilməsinə
kömək etdiyini düşünür. Onun üçün ən bö-
yük sevinc isə əvvəl çətinliklə mənimsənilən
bir mövzunun şagirdləri tərəfindən tam qav-
ranıldığını görməkdir. Gələcəkdə özünü şa-
girdlərini dinləyən, onlara dəstək olan, inki-
şaflarına stimul verən və uğurlarına inanan
müəllim kimi görmək istəyir. Onun üçün
müəllimlik həm böyük məsuliyyət, həm də
cəmiyyətin inkişafına verilən bir töhfədir.

Əhməd Hüseynli:
“Müəllim-şagird münasibətlərinin əsasında
hörmət və səmimiyyət dayanmalıdır”

   Digər həmsöhbətimiz Əhməd Hüseynli-
nin müəllimliyə gəliş hekayəsi isə bir qədər
fərqlidir. Salyan şəhərində anadan olan Əh-
məd müəllim 21 yaşından pedaqoji fəaliy-
yətə başlayıb. Müəllimlik uşaqlıq arzusu ol-
masa da, zaman keçdikcə insanlara nəsə öy-
rətməyin və onların inkişafına kömək etmə-
yin yaratdığı hiss onu bu peşəyə yaxınlaşdı-
rıb. Bakı Dövlət Universitetində Tarix
müəllimliyi ixtisası üzrə təhsil alan Əhməd
müəllim 2024-cü ildən tarix fənninin tədrisi
ilə məşğul olur. İlk illər kursda müəllim

kimi fəaliyyət göstərən Əhməd Hüseynli bu
ilin avqust ayından etibarən Ordubad rayo-
nunun Xurs kənd tam orta məktəbində tarix
müəllimi olaraq fəaliyyətini davam etdirir. 
   Onun üçün müəllim-şagird münasibəti-
nin əsasını hörmət və səmimiyyət təşkil
edir. Şagirdin müəllimlə rahat ünsiyyət
qurması, düşündüklərini çəkinmədən ifadə
edə bilməsi vacibdir. Gənc müəllim erkən
yaşda pedaqoji fəaliyyətə başlamağın həm
üstünlüklərinin həm də müəyyən çətinlik-
lərinin olduğunu düşünür. Təcrübəsi az
olan müəllimə bəzi valideynlərin ilk mər-
hələdə ehtiyatla yanaşa biləcəyini qeyd
etsə də, gənclərin yeni yanaşmalara daha
açıq, öyrənməyə və inkişaf etməyə həvəsli
olması bu mərhələni üstünlüyə çevirə bilər.
Əhməd müəllimin arzusu gələcəkdə həm
peşəkar, həm də şagirdlərinin sevdiyi, on-
ların uğurlarında payı olan bir tarix müəlli-
mi olmaqdır.

Rəvanə Tağıyeva:
“Təcrübəsizliyi inkişaf üçün 
imkana çevirmək olar”

   Gənc müəllimlərimizdən digəri isə əs-
lən Qəbələ şəhərindən olan Rəvanə Tağı-
yevadır. Azərbaycan Dövlət Pedaqoji
Universitetində Kimya-biologiya müəl-
limliyi ixtisası üzrə təhsil alan Rəvanə
xanım universiteti yüksək nəticə ilə başa
vurub. Məktəb illərindən biologiya fən-
ninə olan marağı onu bu ixtisasa yönəl-
dib. Pedaqoji təhsil aldığı müddətdə isə

bildiklərini başqalarına öyrətməyin və
şagirdlərin inkişafında rol oynamağın
özünəməxsus zövqünü kəşf edib. Müəl-
limlərin işə qəbulu müsabiqəsində bu il
yüksək nəticə göstərən Rəvanə xanım
Babək rayonunun Gərməçataq kənd tam
orta məktəbinə təyinat alıb. Ucqar mək-
təbdə işləməyi onun üçün sadəcə, işə
başlamaq deyil, ilk müəllimlik təcrübəsi-
ni qazanmaq və biliyinin daha çox ehti-
yac duyulan bir məkanda faydasını gös-
tərmək imkanıdır. Rəvanə müəllim mə-
suliyyətinin böyük olduğunu anlayır və
şagirdləri üçün əlindən gələnin ən yaxşı-
sını etməyə hazır olduğunu bildirir. Rə-
vanə müəllim müasir yanaşmalara və
yeni texnologiyalara daha asan uyğunla-
şa bildiyini qeyd edir. Təcrübəsinin az
olmasını isə çatışmazlıq kimi deyil, inki-
şaf etmək üçün imkan kimi görür. 
   Bu gün onlar müəllimlik yolunun baş-
lanğıcındadırlar. Qarşıda yüzlərlə dərs,
müxtəlif çətinliklər və yeni təcrübələr var.
Amma bir şagirdin mövzunu başa düşdü-
yünü görmək, ona özünə inanmağı öyrət-
mək və illər sonra yetişdirdiyi insanın uğu-

runda öz əməyinin payını hiss etmək ən
böyük dəyər olaraq qalacaq.
   Bir vaxtlar məktəb partalarında əyləşən
bu gənclər indi həmin siniflərdə gələcək
nəsil qarşısında dayanırlar. Onların müəl-
limlik hekayəsi isə elə indi başlayır.

- Səmayə RƏSUlOVA

Dünən məktəb partasında əyləşən gənclər bu gün 
sinfin qarşısında müəllim kimi dayanır

  Bir həftədən artıq idi ki, evləri-
nin daimi qonağına çevrilmişdi. İş
saatı başa çatdıqdan sonra az qala
hər gün onların qapısını döyür,
balaca pasiyentini müayinə edir,
sistem köçürür, lazımi tapşırıqları
verib ayrılırdı. Amma budəfəki
gəlişi hər kəsin ürəyincə oldu.
Ağsaçlı, nur çöhrəli həkim müayi-
nəsini başa çatdırdıqdan sonra
üzünü balaca pasiyentinə çevirdi.
Eynəyinin arxasından parlayan
gözlərini uşağın gözlərinə dikdi.
Balaca sanki çoxdan gözlədiyi bir-
cə cümləni eşitmək üçün onun
baxışlarında cavab axtarırdı. Nə-
hayət, həkim gülümsədi: – “Nara-
hat olma, sağalıbsan. Növbəti
həftədən məktəbə gedə bilər-
sən”. Bu sözlər bir həftədən ar-
tıqdır, evdə hökm sürən nigaran-
çılığı aradan qaldırdı. Həkim bu
dəfə dərman və müalicə əvəzinə
xoş bir xəbər, ümid və sevinc
gətirmişdi.

(esse)

İtmişdir
Şahbuz rayonu, Güney Qışlaq kəndində Məmmədov Sabir

Arif oğlunun adına verilmiş JN-287A nömrəli “Torpağın mülkiy-
yətə verilməsinə dair şəhadətnamə” itdiyindən etibarsız sayılır. 

***
Şahbuz rayonu, Gömür kəndində Şahquliyev Vaqif Misir oğlu-

nun adına verilmiş JN-1A nömrəli “Torpağın mülkiyyətə verilmə-
sinə dair şəhadətnamə” itdiyindən etibarsız sayılır. 

***
Kəngərli rayonu, Şahtaxtı kənd sakini Babayev Arif Abdulla

oğlunun adına verilmiş 562C nömrəli dövlət aktı və 506A nömrəli
“Torpağın mülkiyyətə verilməsinə dair şəhadətnamə” itdiyindən
etibarsız sayılır. 

***
Naxçıvan şəhəri, Qaraçuq kəndində yerləşən Əliyev Hüseyn

Nəzəralı oğluna məxsus JN-49A nömrəli “Torpağın mülkiyyətə
verilməsinə dair şəhadətnamə” itdiyindən etibarsız sayılır. 

***
Ordubad rayonu, Yuxarı Əylis kəndində yaşamış Məmmədov

Həsən Nurməmməd oğluna məxsus 1026A nömrəli “Torpağın
mülkiyyətə verilməsinə dair şəhadətnamə” itdiyindən etibarsız
sayılır. 

***
Şərur rayonu, Kürkənd kəndində yerləşən 102012000046-

06301 və 000410 nömrəli mağazanın texniki pasportu itdiyindən
etibarsız sayılır. 

***
Şərur rayonu, Aşağı Yaycı kənd sakini Fərzəliyev İsrafil Yusif

oğluna məxsus JN-207A nömrəli “Torpağın mülkiyyətə verilməsi-
nə dair şəhadətnamə” itdiyindən etibarsız sayılır. 

***
Şərur rayonu, Yuxarı Daşarx kəndində yaşamış Məmmədov

Rəfi Ələsgər oğluna məxsus JN-158 nömrəli torpağa mülkiyyət
hüququna dair dövlət aktı itdiyindən etibarsız sayılır. 

***
Şərur rayonu, Zeyvə kənd sakini Əliyeva Rühəngiz İslam qızına

məxsus JN-983 nömrəli torpağa mülkiyyət hüququna dair dövlət
aktı itdiyindən etibarsız sayılır. 

***
Şərur rayonu, Zeyvə kənd sakini Əliyeva Zeynəb İslam qızına

məxsus JN-982 nömrəli torpağa mülkiyyət hüququna dair dövlət
aktı itdiyindən etibarsız sayılır. 

***
Şərur rayonu, Maxta kənd sakini Qasımov Səfər Rza oğlunun

adına verilmiş 049466 nömrəli müharibə veteranı vəsiqəsi itdi-

yindən etibarsız sayılır. 
***

Kəngərli rayonu, Xok kənd sakini Əliyev Abdulla Kərəm oğ-
lunun adına verilmiş JN-910A nömrəli “Torpağın mülkiyyətə ve-
rilməsinə dair şəhadətnamə” itdiyindən etibarsız sayılır. 

***
Babək rayonu, Nehrəm qəsəbə sakini Həsənova Xeyrənsə

Oruc qızının adına verilmiş JN-72A nömrəli “Torpağın mülkiyyə-
tə verilməsinə dair şəhadətnamə” itdiyindən etibarsız sayılır. 

***
Babək rayonu, Nehrəm qəsəbə sakini Məmmədova (Həsəno-

va) Xanım Rzaqulu qızının adına verilmiş JN-949A nömrəli “Tor-
pağın mülkiyyətə verilməsinə dair şəhadətnamə” itdiyindən eti-
barsız sayılır. 

***          
Ordubad rayonu, Vənənd kənd sakini Salehov İbrahim Malik

oğlunun adına verilmiş AA-002874 inventar nömrəli torpaq sahə-
sinin plan və ölçüsü itdiyindən etibarsız sayılır. 

***          
Babək rayonu, Nehrəm qəsəbəsində yaşamış Həsənov Bəhlul

İbadulla oğlunun adına verilmiş JN-1909A nömrəli “Torpağın
mülkiyyətə verilməsinə dair şəhadətnamə” itdiyindən etibarsız
sayılır. 

***
“Arkoz İnşaat Şirkəti” MMC-nin qeydiyyatında olan 185FX454

və 185FX208 dövlət qeydiyyat nömrəli nişanları itdiyindən etibarsız
sayılır. 

***
Babək rayonu, Payız kənd sakini Zamanov Vasif Abbasəli oğ-

lunun adına olan JN-185A nömrəli “Torpağın mülkiyyətə verilmə-
sinə dair şəhadətnamə” itdiyindən etibarsız sayılır. 

***
Naxçıvan şəhəri, Qaraxanbəyli kəndində yaşayan Həsənov

Əvəz Həsən oğlunun adına olan 6-cı küçə, 7/14 ünvanında yerlə-
şən AA-009254 nömrəli torpaq sahəsinin plan və ölçüsü itdiyin-
dən etibarsız sayılır. 

***          
“Azərbaycan Dövlət Su Ehtiyatları Agentliyi Su Meliorasiya

Xidməti” publik hüquqi şəxsin Naxçıvan Su Meliorasiya Sistemlə-
rinin İstismarı İdarəsinin qeydiyyatında olan 185FX142,
185FX053 və 185FX054 dövlət qeydiyyat nömrəli nişanları itdi-
yindən etibarsız sayılır. 

***
Şərur rayonu, Kürçülü kənd sakini Sadıqov Abbas Fərman oğ-

luna məxsus JN-67A nömrəli “Torpağın mülkiyyətə verilməsinə
dair şəhadətnamə” itdiyindən etibarsız sayılır. 

   Naxçıvan Dövlət Kukla
Teatrı Türkiyənin Van şə-
hərində keçirilən III Bey-
nəlxalq Monotamaşalar
Festivalında iştirak edib.
Kollektiv festivalda iki ta-
maşa ilə çıxış edib və iki
mükafata layiq görülüb.
Səfərin təəssüratlarını
“Şərq qapısı” ilə bölüşən
teatrın direktoru Səyyad
Məmmədov, aktrisa Əfqa-
nə Ələsgərova və aktyor
Sadiq Əliyev festivalın
əhəmiyyətindən, təqdim etdikləri tamaşalar-
dan və qazandıqları uğurdan danışıblar.
    Teatrın direktoru Səyyad Məmmədov
Naxçıvan Dövlət Kukla Teatrının bu festi-
valda ilk dəfə iştirak etdiyini və burada Nax-
çıvanla yanaşı, Azərbaycan mədəniyyətini
də təmsil etdiklərini bildirib. Kollektiv festi-
valda Pərviz Seyidlinin “Killerdən tele -
qram” və Əfqanə Ələsgərovanın müəllifi ol-
duğu “Səssiz fəryad” monotamaşalarını təq-
dim edib. “Killerdən teleqram” tamaşasında
Killer obrazını canlandıran Səyyad Məmmədov
festivalın yekununda “Ən yaxşı kişi aktyor”
nominasiyasına layiq görülüb.
   Direktor bu uğurun teatrın beynəlxalq
səviyyədə tanınması və yeni yaradıcılıq
əlaqələrinin qurulması baxımından əhə-
miyyətli olduğunu qeyd edib. Onun sözlə-
rinə görə, Van Şəhər Teatrı ilə Naxçıvan
Dövlət Kukla Teatrı arasında beynəlxalq
əməkdaşlıq memorandumu imzalanıb: “Bu
əməkdaşlıq gələcəkdə qarşılıqlı səfərlərə
və tamaşaların təqdimatına imkan yarada-
caq. Artıq yeni beynəlxalq layihələr üzə-
rində də çalışmağa başlamışıq”.
   Səyyad Məmmədov qeyd edib ki, bu, te-
atrın cari ildə Türkiyəyə ikinci səfəridir.
Bundan əvvəl kollektiv Ərzurumda olub,
burada uşaqlar və böyüklər üçün tamaşalar
nümayiş etdirib. Teatrın gələcək fəaliyyə-
tində beynəlxalq əlaqələrin genişləndiril-

məsi digər ölkələrin teatr
mühitinin öyrənilməsi və
əldə olunan təcrübənin
yaradıcılıq prosesinə tət-
biqi əsas istiqamətlərdən
olacaq. Azərbaycan teatrı-
nın və milli dəyərlərin xa-
rici ölkələrdə layiqincə
təqdim edilməsinin də
diqqətdə saxlanacağını
bildirən direktor ilin so-
nunadək Türkiyədə uşaq
və gənclərə həsr olunacaq
daha bir böyük festivalda

iştirak etməyi planlaşdırdıqlarını deyib.
   Festivalda müəllifi olduğu “Səssiz fər-
yad” monotamaşası ilə çıxış edən aktrisa
Əfqanə Ələsgərova “Ən yaxşı qadın aktri-
sa” nominasiyasına layiq görülməsini həm
özü, həm də Naxçıvan Dövlət Kukla Teatrı
üçün böyük uğur hesab edir. İlk dəfə Van
şəhərində festival səhnəsinə çıxan aktrisa
yüksək nəticə ilə geri qayıtmağın sevincini
yaşadığını bildirib.
   “Səssiz fəryad”ın onun üçün xüsusi əhə-
miyyət daşıdığını vurğulayan Əfqanə Ələs-
gərova tamaşanın real həyatda yaşanmış
hadisəyə əsaslandığını və oynadığı əsərlər
arasında xüsusi yer tutduğunu bildirib.
   Festivalda Uşaq və Gənclər Teatrının
nümayəndəsi kimi iştirak edən aktyor Sa-
diq Əliyev isə “Yarım qalmış gənclik” ta-
maşasını təqdim edib. O, festivalın yara-
dıcılıq və peşəkar inkişaf baxımından
faydalı təcrübə qazandırdığını qeyd edib:
“Belə bir tədbirdə üçüncü dəfə iştirak
edirəm. Festival həm yaradıcılıq inkişafı,
həm də karyera baxımından əhəmiyyətli
təcrübə oldu”. 
   Sadiq Əliyev tamaşanın festival iştirak-
çıları tərəfindən maraqla qarşılandığını bil-
dirərək  gələcəkdə beynəlxalq festivallarda
iştirakın və uğurlu tamaşaların sayının artı-
rılmasının vacibliyini vurğulayıb.

- Zəhra VƏlİyeVA

Naxçıvan Dövlət Kukla Teatrının 
beynəlxalq səhnədə yeni uğuru

   Məktəblilər (U15) arasında sərbəst güləş
üzrə muxtar respublika birinciliyi keçirilib.
   Naxçıvan Muxtar Respublikası Gənclər
və İdman Nazirliyinin təşkilatçılığı ilə ke-
çirilən birincilikdə 67 məktəbli idmançı
iştirak edib. Gərgin idman mübarizəsi şə-
raitində keçən yarışda müxtəlif çəki dərə-
cələri üzrə qaliblər müəyyənləşib.
   Yarışın nəticələrinə əsasən Rzayev Əli
(38 kq), İsgəndərli Fuad (41 kq), Bağırov
Tuncay (44 kq), Əhmədov Cahangir (48
kq), Əlizadə Fərid (52 kq), İsayev Yusif
(57 kq), Məhərrəmov Rayil (62 kq), Qu-
luzadə Sadiq (68 kq), Kərimov Murad
(75 kq) və Babayev Adəm (85 kq) öz

çəki dərəcələrində birinci yerə layiq
görülüblər.
   Yarışın sonunda ilk üç yeri tutan idman-
çılara diplom, medal və hədiyyələr təqdim
olunub.

Güləş üzrə muxtar respublika birinciliyi keçirilib

   Bu dəfə yolumuz Şərur rayonunadır.
Günəşin işığında parlayan ağaclar, yol kə-
narında uzanan bağlar, yarpaqların arasın-
dan boylanan payız meyvələri diqqətimizi
çəkirdi. Elə bu mənzərənin içində, yolun
kənarında səliqə ilə salınmış bir bağ gözü-
müzə dəydi. Ağacların budaqlarından sal-
lanan şaftalılar gəl-gəl deyirdi.
   Bağın içinə daxil olanda isə yol kəna-
rından gördüyümüz mənzərədən daha
fərqli mənzərəyə şahidlik etdik. Ağaclar
bir-birinin ardınca sıralanmış, budaqlar isə
meyvə ilə dolmuşdu. Sarı-qırmızımtıl şaf-
talılar yarpaqların arasından boylanırdı.
Günəşə tərəf boylanan meyvələrin bəzisi
artıq yetişmişdi, bəzisi isə hələ budaqlarda
öz vaxtını gözləyirdi. Yarpaqların arasın-
dan süzülən işıq meyvələrin üzərinə düş-
dükcə bağ daha da rənglənirdi. Bağın için-
dən yayılan şaftalı ətri isə bizi bir az da
irəliyə aparırdı.
   Elə bu mənzərənin içində anlayırıq ki,
yolun kənarından baxanda adi görünən bu
bağın özünəməxsus bir dünyası var.
    Burada hər şeyin öz səsi vardı. Yarpaqların
xışıltısı, budaqlara toxunan küləyin səsi,
ayaq altında torpağın yumşaqlığı… Bir də
yetişmiş şaftalının bağı bürüyən xoş ətri. Bir
anlıq yolun səs-küyündən uzaqlaşıb bu sakit-
liyin içində qaldıq.

   Gəlişimizi görən təsərrüfatçı Rövşən
Əhmədov ağacların arasından bizə tərəf
yaxınlaşdı. Salamlaşdıq, hal-əhval tutduq,
sonra söhbətimiz başladı. Rövşən dayı bir
budağı göstərib şaftalılardan danışdı, biz
isə onun ardınca ağacların arasında ad-
dımladıq. 
   Söhbətindən hiss olunurdu ki, bu ağac-
ların hər birinin onun üçün ayrıca yeri
var. Dədə-baba məşğuliyyəti olan bağçı-
lıqla artıq 16 ildir, məşğuldur. Bir hektara
yaxın ərazidə saldığı bağ bu illər ərzində
onun gündəlik həyatının bir parça-
sına çevrilmişdi. İndi ağac-
ların üzərində gördüyü-
müz bol məhsul isə
bir mövsümün yox,
illərlə çəkilən zəh-
mətin nəticəsi
idi.
   Rövşən dayı-
nın əməyi yalnız
şaftalı bağı ilə
məhdudlaşmır, tə-
sərrüfatında müxtə-
lif tərəvəzlər də becə-
rir. Yəni onun üçün tor-
paq yalnız bir məhsulun de-
yil, bir neçə bəhərin ünvanıdır.
Təsərrüfatın hər qarışında onun əməyinin
izi görünür. O isə bütün bunlardan danışar-
kən yorğunluğundan çox, gördüyü işə olan
həvəsi ilə diqqət çəkirdi.
   Rövşən dayı ağacların arasında gəzdikcə
bir-bir meyvələrə baxır, yetişənləri göstə-
rirdi. Sanki hansı şaftalının nə vaxt dəril-
məli olduğunu, hansının bir neçə gün də
Günəş görməli olduğunu hər birinin üzün-
dən oxuyurdu. 
   Təsərrüfatçı bildirdi ki, bağçılıqda ən
vacib məsələlərdən biri səbirdir. Bu gün

ağac əkib sabah məhsul gözləmək müm-
kün deyil. Torpaq da, ağac da öz vaxtını
istəyir. İllər keçdikcə ağac böyüyür, bar
yetişdirir, göstərilən qayğı isə öz bəhrəsi-
ni verir.
   Bu işdə iqlimin də böyük rolu var. Şəru-
run Günəşi, torpağın xüsusiyyəti və təsər-
rüfatın düzgün aparılması məhsulun key-
fiyyətinə təsir edir. Rövşən dayı qeyd edir
ki, əlverişli hava şəraiti məhsuldarlığın
yüksək olmasına imkan yaradır. 
   Amma ağacın bol məhsul verməsi üçün

yalnız əlverişli hava kifayət etmir.
Meyvənin budaqda yetişdiyi

günə qədər onun qulluğu da-
vam edir. Suvarma, buda-

ma, xəstəliklərdən qo-
runma və mövsümə
uyğun görülən işlər
bağın gündəlik qay-
ğısıdır. Bir sözlə,
ağacın bəhrəsi görü-
nənə qədər görünmə-

yən çox iş var. Rövşən
dayı danışdıqca biz də

bağın içində gəzirik. Hər
budaqda bir-birinə söykə-

nən şaftalılara baxırıq. 
Rövşən Əhmədovun fikrincə, bu işi

görmək üçün torpağı sevmək, səbirli ol-
maq və hər gün eyni həvəslə çalışmaq la-
zımdır. Çünki bağçılıq yalnız ağac əkmək
və məhsul gözləmək deyil. Hər ağacın öz
qayğısı, hər mövsümün öz işi, hər məhsu-
lun isə öz hekayəsi var.
   Bəlkə də, elə buna görə bu bağa baxan-
da yalnız şaftalı ağaclarını görmürdük. Hər
cərgədə bir insanın əməyini, hər meyvədə
bir ilin gözləntisini görürdük. Torpaq öz
bəhrəsini səxavətlə verir, amma onun bəxş
etdiyi məhsulun arxasında insan əli və

zəhməti dayanır.
   Biz bağdan ayrılmağa hazırlaşanda yol
yenə əvvəlki kimi uzanıb gedirdi. Amma
indi yolun kənarından baxanda həmin bağ
bizə əvvəlki kimi adi görünmürdü. Bir qə-
dər əvvəl avtomobili saxlayıb maraqla içi-
nə girdiyimiz bu yaşıllığın arxasında 16 il-
lik zəhmətin dayandığını bilirdik. Budaq-
lardakı sarı-qırmızımtıl şaftalılar isə sanki
bu zəhmətin ən gözəl cavabı idi.
                                   - Zəhra VƏlİyeVA

Şərur bağlarından Günəşə boylanan şaftalılar 


